
ᐱᓕᕆᐊᖓᑦ ᐊᒻᒪᓗ ᐃᓚᒌᒃᑐᓄᑦ ᑮᓇᐅᔭᖏᑦ 
ᐃᑲᔪᕈᑕᐅᖃᑦᑕᕐᓯᒪᔪᑦ ᐅᖓᑖᓃᑦᑐᓂᑦ 
40 ᐊᔾᔨᒌᙱᑦᑐᓂᑦ ᐱᓕᕆᐊᓂᑦ ᐊᒻᒪᓗ 
ᑲᑎᑎᑦᑎᒍᑕᐅᓯᒪᔪᓂᑦ ᓄᓇᓕᓐᓂᑦ ᕿᑭᖅᑕᓂ. 
ᑖᒃᑯᐊ ᐸᕐᓇᐅᑏᒃ ᐱᖃᑕᐅᑎᑦᑎᓯᒪᔪᑦ 
ᐃᓄᓐᓂᑦ ᓱᕈᓯᕐᓂᑦ, ᐃᓅᓱᑦᑐᓂᑦ, ᐃᓄᑐᖃᕐᓂᑦ 
ᐊᒻᒪᓗ ᐃᓚᒌᓂᑦ ᑲᔪᓯᑎᑦᑎᓂᕐᒥᒃ 
ᐊᑐᖅᑕᐅᖃᑦᑕᕐᓂᖏᓐᓂᒃ ᐱᖅᑯᓯᐅᔪᑦ ᐊᒻᒪᓗ 
ᐊᑐᖅᑎᑦᑎᓯᒪᓪᓗᑎᒃ ᓄᓇᖅᑲᑎᒌᓐᓂᕐᒥᒃ.  

ᑕᒫᓂ ᐊᕐᕌᒍᒥ, ᐊᒥᓱᐊᖅᑎᖅᑐᖓ ᐱᕕᖃᕐᓯᒪᔪᖓ 
ᐃᑲᔪᕐᓂᕐᒥᒃ ᐃᓄᓐᓂᑦ ᐱᓕᕆᐊᓄᑦ. 
ᓄᕕᐱᕆᐅᑎᓪᓗᒍ, ᓈᓚᒋᐊᖅᑐᕐᓯᒪᔪᔪᖓ 
ᐃᖅᑲᖅᑐᐃᕕᔾᔪᐊᕐᒧᑦ ᑲᓇᑕᒥ 
ᐱᔪᓐᓇᐅᑎᖃᕐᓂᕐᒥᒃ ᑐᑭᓯᒋᐊᕐᕕᐅᔭᕆᐊᖃᕐᓂᕐᒥᒃ 
ᐃᖅᑲᕐᓂᐊᕐᓗᑎᒃ ᖃᐅᔨᓴᕈᓯᒪᔪᑦ ᐱᔾᔪᑎᒋᓪᓗᒋᑦ 
ᓴᓐᓂᕈᑎᐅᑉ ᐃᒪᖓᓂ ᐊᒻᒪᓗ ᕿᑭᖅᑖᓘᑉ 
ᐃᑭᕋᓴᖓᓂ ᐃᑲᔪᕐᓯᖅᑐᒋᑦ ᐊᖑᓇᓱᑦᑐᓕᕆᔨᒃᑯᑦ 
ᐊᒻᒪᓗ Hᐊᒪᓚᒃᑯᖏᑦ ᑲᖏᖅᑐᒑᐱᒻᒥᐅᑦ. 
ᑲᑐᔾᔨᖃᑎᒌᒃᑯᑦ ᐃᑲᔪᕐᓯᒪᒻᒥᔪᑦ ᐊᑭᓖᓂᕐᒥᒃ 
Hᐊᒪᓚᒃᑯᑦ ᑲᑎᒪᔨᖏᓐᓂᒃ ᑲᖏᖅᑐᒑᐱᒻᒥᐅᓂᑦ 
ᓈᓚᒋᐊᖅᑐᖃᑕᐅᖁᓪᓗᒋᑦ ᐋᑐᕚᒧᑦ. ᒫᓐᓇ 
ᐅᑕᖅᑭᓕᖅᑐᒍᑦ ᖃᓄᐃᓕᒍᑕᐅᓂᐊᕐᒪᖔᑕ 
ᓈᓚᒍᑕᐅᔪᔪᑦ.  

ᐊᒥᓱᓂᑦ ᑲᔪᓯᑎᑦᑎᑎᐊᕐᓯᒪᒐᓗᐊᖅᑎᓪᓗᑕ, 
ᓱᓕ ᐃᖅᑲᓇᐃᔮᔅᓴᖃᕋᑦᑕ. ᐱᖓᓱᑦ-ᐊᕐᕌᒍᑦ 
ᕿᒥᕐᕈᔭᐅᔪᑦ ᓄᓘᔮᓕᕆᓂᕐᒥ ᑕᑯᔭᔅᓴᐅᕗᑦ 
ᐃᓚᖏᑦ ᓱᓕ ᐱᔭᕆᐊᑐᓂᐊᕐᖓᑕ ᓯᕗᓂᔅᓴᑎᓐᓂ. 
ᐅᑭᐊᔅᓵᒥᓂᑦ, ᐃᖅᑲᓇᐃᔮᖃᕐᓯᒪᓪᓚᕆᑦᑐᒍᑦ 
ᐋᖅᑭᒋᐊᒃᑲᐃᒍᑕᐅᓇᓱᑦᑐᒥᒃ ᐹᕕᓐᓛᓐᑯᓐᓂ 
ᖃᐅᔨᒪᑦᑎᐊᕐᓂᐊᕋᑦᑕ ᐊᑐᖅᑕᐅᔭᕆᐊᖃᕐᓯᒪᔪᑦ 
ᐋᖅᑭᑕᐅᑦᑎᐊᕐᓯᒪᒐᓗᐊᕐᒪᖔᑕ ᐃᓄᐃᑦ 
ᐊᑦᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ 
ᐊᖏᕈᑎᓂᑦ ᑲᔪᓯᑎᑕᐅᑦᑎᐊᖁᓪᓗᒋᑦ ᑕᐃᒫᒃ 
ᓱᓕᓂᕋᖅᑐᑎᒃ ᑲᔪᓯᑎᑦᑎᓂᐊᕐᓂᕋᕐᓯᒪᒻᒪᑕ. 

ᖃᐅᔨᒪᔪᖓ ᓯᕗᓂᔅᓴᑎᓐᓂ ᐅᓪᓗᓂᑦ 
ᑕᖅᑭᓂᓪᓗ ᐱᕕᖃᒃᑲᓐᓂᖃᑦᑕᓂᐊᕐᒥᒐᒪ 
ᐃᓕᔅᓯᓐᓂᒃ ᑐᓴᖅᑎᑦᑎᓂᕐᒥᒃ ᐱᓕᕆᐊᑦᑕ 
ᒥᔅᓵᓄᑦ ᐊᒻᒪᓗ ᐸᕐᓇᐅᑎᑦᑕ ᒥᔅᓵᓄᑦ. ᒫᓐᓇᓕ, 
ᑕᒫᓂ ᐊᕐᕌᒍᒥ ᖃᓄᐃᙱᑦᑎᐊᖁᓇᖅᑯᓯ 
ᓈᒪᔪᓂᓪᓗ ᐱᓇᓱᐊᕋᔅᓴᖃᑦᑎᐊᖁᓇᕆᓯ ᐊᒻᒪᓗ 
ᐃᑲᔫᓯᐊᖅᑖᖃᑦᑕᖁᓇᖅᑐᓯ.

– ᐸᐅᓗᓯ ᐊᕿᐊᕈᖅ

ᕿᑭᖅᑕᓂ ᐃᓄᐃ ᑲᑐᔾᔨᖃᑎᒌᑦ

ᕿᒥᕐᕈᑲᐃᓐᓇᕐᓗᒍ 2016 ᑕᑯᔭᔅᓴᐅᕗᖅ 
ᑲᔪᓯᑎᑦᑎᓯᒪᓂᑦᑎᓐᓂᒃ ᐊᒥᓱᕐᔪᐊᕌᓗᓐᓂᑦ 
ᐃᓄᐃᑦ ᐱᔾᔪᑎᒋᓪᓗᒋᑦ ᕿᑭᖅᑕᓂ 
ᓄᓇᓖᑦ ᑐᑭᒧᐊᑦᑎᑦᑎᑎᓪᓗᒋᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᑦ 
ᐃᖅᑲᓇᐃᔭᖅᑎᖏᓪᓗ. 

ᓯᕗᓪᓕᕐᒥ, ᐅᐱᒍᓱᓐᓂᕐᓂᒃ ᓇᓗᓇᐃᕐᓯᒍᒪᓪᓗᖓ 
ᑲᑐᔾᔨᖃᑎᒌᒃᑯᓐᓄᑦ ᑲᑎᒪᔨᑖᖅᑲᐅᓂᑦ ᐊᒻᒪᓗ 
ᐅᑎᖅᑐᓂᑦ ᑲᑎᒪᔨᓂᑦ ᐊᒻᒪᓗ ᖁᔭᓐᓇᒦᖅᑐᒋᑦ 
ᑲᑎᒪᔨᒋᓚᐅᖅᑕᕗᑦ ᐱᔨᑦᑎᕐᓯᒪᓚᐅᕐᓂᖏᓐᓄᑦ 
ᐊᒻᒪᓗ ᑐᓂᓯᒪᓚᐅᕐᓂᖏᓐᓄᑦ. 
ᐊᑑᑎᖃᓪᓚᕆᑦᑐᑦ ᐱᔨᑦᑎᕋᐅᑎᒋᕙᑦᑕᓯ 
ᐃᑲᔫᑎᒋᕙᑦᑕᓯᓗ ᑲᑐᔾᔨᖃᑎᒌᖑᓪᓗᑕ 
ᑲᔪᓯᑎᑦᑎᑦᑎᐊᕈᑎᒋᕙᒃᑲᑦᑎᒍ.  

ᖁᕕᐊᓱᑦᑐᖓ ᐃᓕᔅᓯᓐᓂᒃ ᖃᐅᔨᒃᑲᐃᔭᕆᐊᔅᓴᖅ 
ᑲᑐᔾᔨᖃᑎᒌᒃᑯᑦ ᑮᓇᐅᔭᓄᑦ ᐃᓯᕐᐸᑦᑐᓄᑦ 
ᐊᑐᐊᒐᖓᑦ ᐊᒻᒪᓗ ᑭᖑᕚᑦᑎᓐᓄᑦ ᐊᑐᖅᑕᐅᔪᔅᓴᑦ 
ᑮᓇᐅᔭᑦ ᐋᖅᑭᑦᑕᐅᔪᒻᒪᑕ, ᐊᑐᖅᑕᐅᓂᐊᖅᑑᒃ 
ᐃᑲᔫᑎᖃᕐᓂᐊᖅᑐᑎᒃ ᐋᖅᑭᔅᓯᓯᒪᓂᕐᒥᒃ 
ᑮᓇᐅᔭᓕᕆᓂᕐᒨᖓᔪᓂᑦ ᓯᕗᓂᔅᓴᑎᓐᓂ ᐊᒻᒪᓗ 
ᐱᕈᕐᐸᓪᓕᐊᑎᑦᑎᓂᕐᒧᑦ ᐃᑲᔫᑎᒋᕙᑦᑕᑎᓐᓂᒃ 
ᓯᕗᒧᑦ ᐱᕙᓪᓕᐊᑎᓪᓗᑕ. ᑖᒃᑯᐊ ᒥᔅᓵᓄᑦ 
ᑐᑭᓯᒃᑲᓐᓂᕈᓐᓇᓂᐊᖅᑐᓯ ᑖᒃᑯᐊ ᐸᕐᓇᑕᐅᓯᒪᔪᑦ 
ᒥᔅᓵᓄᑦ ᑕᕝᕙᓂ ᑐᓴᕋᔅᓴᓂᑦ.  

ᑕᖅᑭᓂᑦ ᐊᒥᓲᙱᑦᑐᓂᑦ ᑲᑐᔾᔨᖃᑎᒌᒃᑯᑦ 
ᓄᓇᓕᓐᓂᑦ ᐊᐅᓚᔾᔭᐃᒋᐊᕐᓂᕐᒧᑦ 

ᑐᓴᕋᔅᓴᖅ 
ᐊᖏᔪᖅᑳᕐᒥᑦ 

ᑐᑭᓯᐅᒪᖃᑦᑕᕐᓂᐊᕋᔅᓯ ᑲᑐᔾᔨᖃᑎᒌᒃᑯᑦ ᒥᔅᓵᓄᑦ
www.qia.ca/Qikiqtani_Inuit/Qikiqtani Inuit Assoc.

www.qia.ca

ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ 
ᐱᖁᔨᕗᖔᕈᑎᖏᓐᓂ

ᐱᖁᔨᕗᖔᕈᑦ 10/16
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᑲᑎᒪᔨᖏᑦ ᐊᖏᕐᓯᔪᔪᑦ 
ᑲᑐᔾᔨᖃᑎᒌᒃᑯᑦ ᐃᓄᑐᖃᐅᔾᔪᓯᐊᔅᓴᓄᑦ ᐸᕐᓇᐅᒻᒥᑦ, ᑖᓐᓇ 
ᐋᖅᑮᒍᑕᐅᒐᔭᖅᑐᖅ ᓇᓗᓇᐃᖅᑕᐅᓯᒪᔪᓂᑦ ᐃᓄᑐᖃᐅᔾᔪᓯᐊᔅᓴᓄᑦ 
ᐃᑲᔫᓯᐊᔅᓴᓂᑦ ᑲᑐᔾᔨᖃᑎᒌᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᑲᑎᒪᔨᖏᓐᓄᓪᓗ. ᐱᒋᐊᕐᓗᑎᒃ ᔮᓐᓄᐊᓕᒥ ᑲᑐᔾᔨᖃᑎᒌᒃᑯᑦ 
ᐃᓚᒋᔭᐅᓕᓛᖅᑐᑦ ᓄᓇᕗᒥ ᐃᖅᑲᓇᐃᔭᖅᑏᑦ ᐃᑲᔫᓯᐊᔅᓴᓄᑦ 
ᐱᔨᑦᑎᕋᐅᑎᓄᑦ ᐃᓄᑐᖃᐅᔾᔪᓯᐊᔅᓴᓄᑦ ᐸᕐᓇᐅᑎᓄᑦ.  

ᐱᖁᔨᕗᖔᕈᑦ 10/16
ᑲᑎᒪᔩᑦ ᐊᖏᕐᓯᔪᔪᑦ ᑐᔅᓯᕋᐅᒻᒥᑦ ᑲᑐᔾᔨᖃᑎᒌᒃᑯᑦ ᑮᓇᐅᔭᓄᑦ 
ᐃᓯᕐᐸᑦᑐᓄᑦ ᐊᑐᐊᒐᕐᒥᒃ ᐊᒻᒪᓗ ᑲᑐᔾᔨᖃᑎᒌᒃᑯᑦ ᑮᓇᐅᔭᓄᑦ 
ᐃᓯᕐᐸᑦᑐᓄᑦ ᒪᓕᒐᕋᓛᕐᒥᒃ.

ᐱᖁᔨᕗᖔᕈᑦ 10/16
ᑲᑐᔾᔨᖃᑎᒌᒃᑯᑦ ᑲᑎᒪᔨᖏᑦ ᐊᖏᕐᓯᔪᔪᑦ ᑐᔅᓯᕋᐅᑕᐅᓯᒪᔪᒥᒃ 
ᐋᖅᑭᒋᐊᖅᑕᐅᒍᒪᓯᒪᔪᒥᒃ ᐸᕝᕕᓴᑦᑕᐅᖃᑦᑕᓂᕐᒧᑦ ᐊᑐᐊᒐᕐᒥᒃ.  

ᐱᖁᔨᕗᖔᕈᑦ 10/16
ᑐᔅᓯᕋᐅᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓐᓄᑦ ᐋᖅᑭᒋᐊᖅᑕᐅᖁᓪᓗᒋᑦ 
ᑲᑐᔾᔨᖃᑎᒌᒃᑯᑦ ᐊᕐᕌᒍᑕᒫᑦ ᑮᓇᐅᔭᖅᑖᕆᕙᑦᑕᖏᑦ ᒪᓕᖁᓪᓗᒋᑦ 
ᐊᑐᓂᑦ ᓂᐊᖁᖅᑎᒍᑦ ᐊᑭᓕᕐᓱᐃᖃᑦᑕᕆᐊᖃᕐᓂᕐᒥᒃ.  

ᐱᖁᔨᕗᖔᕈᑦ 10/16
ᑐᔅᓯᕋᐅᓯᐅᖁᔨᔾᔪᑎᖓᑦ ᐅᖓᕙᕆᐊᖅᑕᐅᖁᓪᓗᒍ 
ᓂᕈᐊᕋᔅᓴᐅᒍᒪᒐᔭᖅᑐᓄᑦ ᐱᖓᓱᓄᑦ ᖃᐅᓱᐃᑦᑐᕐᒥ ᐊᐅᓚᑦᑎᖃᑎᒌᑦ 
ᑲᑎᒪᔨᕋᓛᖏᓐᓄᑦ ᕖᕝᕗᐊᓕ 2017ᒧᑦ. 

ᐱᖁᔨᕗᖔᕈᑦ 10/16
ᑐᔅᓯᕋᐅᓯᐅᖁᔨᔾᔪᑎᖓᑦ ᐅᖓᕙᕆᐊᖅᑕᐅᖁᓪᓗᒍ 
ᓂᕈᐊᕋᔅᓴᐅᒍᒪᒐᔭᖅᑐᓄᑦ ᖃᐅᓱᐃᑦᑐᕐᒥ ᑲᑐᔾᔨᓪᓗᑎᒃ 
ᒥᕐᖑᐃᓯᕐᕕᓕᕆᓂᕐᒧᑦ ᑲᑎᒪᔨᕋᓛᕐᓄᑦ ᕖᕝᕗᐊᓕ 2017ᒧᑦ, 
ᑎᒃᑯᐊᕐᓯᔭᕆᐊᖃᕐᖓᑕ ᒪᕐᕉᓐᓂᒃ (2) ᐃᓚᒋᔭᐅᓂᐊᖅᑑᓐᓂᒃ ᐊᑐᓂᑦ 
ᐱᖓᓱᓂᑦ (3) ᐊᕐᕌᒍᓂᑦ ᑲᑎᒪᔨᐅᖃᑕᐅᒐᔭᖅᑑᒃ. 

ᐱᖁᔨᕗᖔᕈᑦ 10/16
ᑐᔅᓯᕋᐅᓯᐅᖁᔨᔾᔪᑎᖓᑦ ᐅᖓᕙᕆᐊᖅᑕᐅᖁᓪᓗᒍ 
ᓂᕈᐊᕋᔅᓴᐅᒍᒪᒐᔭᖅᑐᓄᑦ ᒪᕐᕉᓐᓂᒃ ᐊᐅᓱᐃᑦᑐᕐᒥ ᐊᐅᓚᑦᑎᖃᑎᒌᑦ 
ᑲᑎᒪᔨᕋᓛᖏᓐᓄᑦ ᕖᕝᕗᐊᓕ 2017ᒧᑦ.  

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᑎᒃᑯᐊᕐᓯᓂᖏᑦ ᑲᑎᒪᔨᓄᑦ ᐊᒻᒪᓗ 
ᑲᑎᒪᔨᕋᓛᕐᓄᑦ 

ᓄᓇᕗᒥ ᑎᒥᒃᑯᑦ ᐊᔪᕈᑎᓕᓐᓄᑦ ᑲᑎᒪᔨᓄᑦᒨᓯᓯ ᖄᐱᒃ, 
ᑲᑎᒪᔨᐅᖃᑕᐅᓂᕐᒧᑦ (ᐃᓱᓕᕝᕕᔅᓴᓕᒃ ᐅᑐᐱᕆ 31, 2017ᒥ)  

ᑲᑐᔾᔨᓪᓗᑎᒃ ᒥᕐᖑᐃᓯᕐᕕᓕᕆᓂᕐᒧᑦ ᑲᑎᒪᔨᕋᓛᑦ - ᖃᐅᓱᐃᑦᑐᖅ 
ᓴᐃᒪᓐ ᐃᓪᓚᐅᑦ, ᑲᑎᒪᔨᐅᖃᑕᐅᓂᕐᒧᑦ (ᐃᓱᓕᕝᕕᔅᓴᓕᒃ ᐅᑐᐱᕆ 31, 2019) 

ᑲᑐᔾᔨᓪᓗᑎᒃ ᒥᕐᖑᐃᓯᕐᕕᓕᕆᓂᕐᒧᑦ ᑲᑎᒪᔨᕋᓛᑦ - ᐊᐅᓱᐃᑦᑐᖅ
ᓛᕆ ᐊᐅᓪᓚᓗᒃ, ᑲᑎᒪᔨᐅᖃᑕᐅᓂᕐᒧᑦ (ᐃᓱᓕᕝᕕᔅᓴᓕᒃ ᐅᑐᐱᕆ 31, 2019) 
 
ᐃᓄᐃᑦ ᑕᑯᓐᓇᕋᔅᓴᓕᐅᖅᑏᑦ ᑎᒥᖓᑦ
ᑳᑎ ᑰᓂᓘᓯ, ᑲᑎᒪᔨᐅᖃᑕᐅᓂᕐᒧᑦ (ᐃᓱᓕᕝᕕᔅᓴᓕᒃ ᐅᑐᐱᕆ 31, 2019)

ᑐᓴᕋᔅᓴᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᐊᖏᔪᖅᑳᒧᑦ-
ᑐᖏᓕᖅᑖᖅᑲᐅᖓᓐᓂᒃ
ᖃᓄᖅ ᐅᖃᕆᐊᔅᓴᖅ ᓇᓗᖅᑯᑎᒻᒪᕆᑦᑐᖓ ᐃᓕᔅᓯᓐᓄᑦ  
ᐅᕙᓐᓂᒃ ᐅᑉᐱᕆᔭᖃᖅᑐᓯ ᑭᒡᒐᖅᑐᐃᒍᓐᓇᓂᐊᕐᓂᓐᓂᒃ ᓂᕈᐊᕋᔅᓯ 
ᐊᖏᔪᖅᑳᒧᑦ-ᑐᖏᓕᕆᔭᐅᓂᐊᓕᖅᑐᖓ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂ. ᐊᔅᓱᕈᐊᖃᕐᓗᖓ ᐃᖅᑲᓇᐃᔮᖃᕐᓂᐊᕆᐊᔅᓴᖅ 
ᓂᕆᐅᑉᐳᖓ ᓯᕗᒧᑦᑎᒋᐊᒃᑲᓐᓂᕋᓱᓪᓗᒋᑦ ᐱᔪᒪᓯᒪᔭᖏᑦ ᐃᓄᐃᑦ 
ᕿᑭᖅᑕᓂ ᓄᓇᓖᑦ ᐊᒻᒪᓗ ᐱᕈᕐᐸᓪᓕᐊᖁᓪᓗᒋᑦ ᐃᑲᔫᑎᒋᕙᑦᑕᕗᑦ 
ᐱᔨᑦᑎᕈᑎᒋᑦᑎᐊᑲᓐᓂᕐᓂᐊᕋᑦᑎᒍ ᐱᔭᕆᐊᖃᖅᑕᓯ. ᐊᒥᓱᓂᑦ  
ᐸᕐᓇᓯᒪᒐᑦᑕ ᐸᕐᓇᐅᑎᑖᖅᑲᐅᓄᑦ ᐊᒻᒪᓗ ᐱᓕᕆᐊᖑᓂᐊᖅᑐᓄᑦ ᑕᒫᓂ 
ᐊᕐᕌᒍᒥ ᐊᒻᒪᓗ ᖁᕕᐊᓱᓪᓚᕆᑦᑐᖓ ᐃᖅᑲᓇᐃᔮᖅᑖᖅᑲᐅᒋᓂᐊᓕᖅᑕᕐᓂᒃ 
ᐱᒋᐊᕐᓂᐊᕆᐊᔅᓴᖅ ᐊᒻᒪᓗ ᐃᑲᔪᕐᓂᐊᓂᕐᓂᒃ  
ᐱᙳᖅᑎᑦᑎᕙᓪᓕᐊᓂᕐᒥᒃ ᑕᒪᒃᑯᓂᖓ.    

– ᐅᓛᔪᒃ ᐊᑭᓱᒃ

ᐊᖑᓇᓱᖃᑦᑕᕐᓂᖅ ᐊᒻᒪᓗ ᓅᓯᒪᖃᑦᑕᕐᓂᖅ ᐊᑐᖅᑕᐅᒐᔪᓐᓂᕐᐹᓪᓚᕆᐅᒻᒪᑕ ᕿᑭᖅᑕᓂ ᓄᓇᓕᓐᓂᑦ. ᑖᓐᓇ ᐊᔾᔨᙳᐊᖅ ᐃᓄᑐᖃᖅ ᐊᔾᔨᓕᐅᒐᖓ 
ᐸᓐᓂᖅᑑᕐᒥᐅᑕᐅᑉ ᓛᓴᓘᓯ ᐃᓱᓪᓗᑕᐅᑉ ᐃᓚᒋᔭᐅᓪᓗᓂ ᑲᑐᔾᔨᖃᑎᒌᒃᑯᓐᓂ ᓄᓇᓕᓐᓂᑦ ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᕐᒥ ᑮᓇᐅᔭᖃᖅᑎᑕᐅᓯᒪᔪᓂᑦ 
ᐊᑐᕐᓂᐊᕐᖓᑕ ᐊᒻᒪᓗ ᐃᓕᓐᓂᐊᑎᑦᑎᓂᐊᕐᖓᑕ ᐱᖅᑯᓯᖅᑎᒍᑦ ᐃᓕᙵᔭᐅᔪᓂᑦ. 

ᓛᓴᓘᓯ ᐃᓱᓪᓗᑕᖅ ᑕᑯᓐᓈᑎᑦᑎᔪᖅ ᐃᓅᓱᑦᑐᓂᑦ 
ᖃᓄᖅ ᓇᑦᑎᕋᓱᒋᐊᖃᕐᒪᖔᖅ ᐸᓐᓂᖅᑑᒥ.

ᐊᖑᓇᓱᑦᑎ ᐸᓐᓂᖅᑑᒥ ᐱᓕᕆᐊᕐᒥ 
ᓯᓈᓕᐊᕐᓯᒪᓪᓗᑎᒃ.

ᐊᐃᒡᒐ ᐃᓱᓪᓗᑕᖅ ᐃᓕᓐᓂᐊᑎᑦᑎᔪᖅ ᐃᓅᓱᑦᑐᓂᑦ 
ᐊᖑᓇᓱᑦᑐᓂᑦ ᖃᓄᖅ ᐃᖃᓗᒐᓱᑦᑐᖃᓲᖑᒻᒪᖔᖅ.

ᖃᔭᖅᑐᐊᖅ ᓄᓇᓕᒐᓚᓐᓂᑦ ᐱᓕᕆᑎᑦᑎᒍᑎᐅᔪᖅ ᑭᙵᕐᓂᑦ, ᑭᒻᒥᕈᕐᒥ, ᐃᖃᓗᓐᓂ ᐊᒻᒪᓗ ᑲᖏᖅᑐᒑᐱᒻᒥ ᐋᖅᑭᓱᖅᑕᐅᓯᒪᓪᓗᓂ ᕿᑭᖅᑖᓘᑉ ᓂᒋᐊᓂ 
ᐱᖅᑯᓯᖅ ᐊᑐᖅᑕᐅᖃᑦᑕᐃᓐᓇᖁᓪᓗᒍ ᖃᔭᓕᐅᕈᓯᖅ. ᐱᓕᕆᐊᖅ ᓇᖅᑭᑎᑦᑎᑲᓐᓂᕈᑎ, ᐋᖅᑭᐅᒪᑎᑦᑎᒍᑎᐅᓪᓗᓂᓗ, ᐊᒻᒪᓗ ᐃᓕᑎᑦᑎᒍᑎᐅᓪᓗᓂ 
ᐃᓄᐃᑦ ᖃᐅᔨᒪᔭᖓᓐᓂᒃ ᓴᓇᓂᒃᑯᑦ ᐊᒻᒪᓗ ᖃᔭᓕᐅᕐᓂᒃᑯᑦ. (ᐊᔾᔨᓕᐅᕐᓯᒪᔭᖏᑦ ᒪᐃᑯ ᓵᓚᒨᓂᐅᑉ)

ᓄᓇᕗᒥ ᑐᓴᕐᓂᕆᔭᐅᓂᕐᐹᓂᑦ ᐋᖅᑭᔅᓱᐃᔩᑦ

ᑲᑐᔾᔨᖃᑎᒌᒃᑯᓐᓂ 
ᑮᓇᐅᔭᖃᖅᑎᑕᐅᓪᓗᑎᒃ 
ᐊᖑᓇᓱᓐᓂᕐᒧᑦ ᐃᑲᔫᑕᐅᕙᑦᑐᑦ

ᖃᔭᓕᐅᕐᓂᕐᒥ  

ᐱᒋᐊᖅᑎᑦᑎᓯᒪᔫᒃ ᓄᓇᕗᒥ ᑐᓴᕐᓂᕆᔭᐅᓂᕐᐹᓂᑦ ᐋᖅᑭᔅᓱᐃᔨᓂᑦ 
ᑐᐊ ᓴᐃᒪᓐᓴᓐ ᐊᒻᒪᓗ ᑭᓕ ᕗᕋᐃᓱ ᐊᔾᔨᓕᐅᖅᑕᐅᖃᑎᖃᕐᓯᒪᔫᒃ 
ᑐᓴᕋᓐᓈᕆᐊᖅᑐᕐᓯᒪᔪᓂᑦ ᓄᓇᓕᓐᓂᑦ ᑕᑯᕋᓐᓈᑎᑦᑎᑎᓪᓗᒋᒃ. 
ᐱᓕᕆᐊᖅ ᐃᓚᖓᓂᒃ ᑮᓇᐅᔭᖃᖅᑎᑕᐅᔪᔪᖅ ᑲᑐᔾᔨᖃᑎᒌᒃᑯᓐᓂ 
ᐊᐅᓪᓚᔪᔫᒃ ᒥᑦᑎᒪᑕᓕᒻᒧᑦ, ᑲᖏᖅᑐᒑᐱᒻᒧᑦ, ᕿᑭᖅᑕᕐᔪᐊᕐᒧᓪᓗ 
ᐃᓕᓐᓂᐊᑎᑦᑎᔭᖅᑐᖅᑐᑎᒃ ᐃᙱᐅᓯᐅᕐᓂᕐᒥᒃ, 
ᓂᔾᔭᐅᑎᓕᐅᕐᓂᕐᒥᒃ, ᐊᒻᒪᓗ ᐊᔾᔨᓕᐅᕆᖃᑦᑕᓂᕐᒥᒃ. 
ᐃᓕᓐᓂᐊᑎᑦᑎᓂᕆᔪᔭᖏᑦ ᐊᑐᓂᑦ ᓄᓇᓕᓐᓂᑦ 
ᑕᑯᕋᓐᓈᑎᑦᑎᒍᑕᐅᔪᔪᑦ ᐃᓅᓱᑦᑐᑦ ᑕᑯᑎᑦᑎᓪᓗᑎᒃ 
ᐊᔪᙱᓐᓂᕆᔭᖏᓐᓂᒃ.  

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐃᖅᑲᓇᐃᔮᑦ ᓄᓇᔅᓯᓐᓂ

ᐋᕐᔫᒃ ᐊᔾᔨᓕᐅᖅᑕᐅᖃᑎᖃᕐᓯᒪᔫᒃ ᐸᓐᓂᖅᑑᒥ ᓂᔾᔭᐅᓯᔭᕐᓂᕐᒧᑦ ᑲᑎᒪᔨᕋᓛᕐᓂᑦ. ᐊᐅᔭᒃᑯᑦ ᓂᔾᔭᐅᓯᔭᖅᑎᑦᑎᕙᑦᑐᑦ ᐅᑭᐅᖅᑕᖅᑐᒥ ᐸᓐᓂᖅᑑᒥ 
ᓂᔾᔭᐅᓯᔭᖅᑎᑦᑎᓂᐅᕙᑦᑐᖅ ᑮᓇᐅᔭᑎᒍᑦ ᐃᑲᔪᖅᑕᐅᓯᒪᓪᓗᑎᒃ ᑲᑐᔾᔨᖃᑎᒌᒃᑯᓐᓂ. ᐋᖅᑭᔅᓱᐃᕙᑦᑐᑦ ᐸᓐᓂᖅᑑᒥ ᓂᔾᔭᐅᓯᔭᖅᑎᑦᑎᖃᑦᑕᕐᓂᕐᒥᒃ ᐊᕐᕌᒍᑕᒫᑦ 
ᑲᔪᓯᑎᑦᑎᑲᓐᓂᖃᑦᑕᖁᓇᖅᑐᑎᒃ ᓂᕆᐅᑉᐳᑦ.  

ᓱᕈᓰᑦ ᐃᓚᒋᔭᐅᔪᑦ ᐋᑦᓰᒃᑯᑦ ᐃᓅᓱᑦᑐᓂᑦ 
ᐱᕙᓪᓕᐊᑎᑦᑎᓂᕐᒧᑦ ᐱᓕᕆᓂᕆᕙᑦᑕᖏᓐᓂᒃ ᐃᒡᓗᓕᒻᒥ. 
ᑲᑐᔾᔨᖃᑎᒌᒃᑯᑦ ᑮᓇᐅᔭᖃᖅᑎᑦᑎᖃᑦᑕᕐᓯᒪᓕᖅᑐᑦ 
ᐋᑦᓰᑯᓐᓂᒃ 2014ᒥ ᐱᒋᐊᓚᐅᕐᓯᒪᓪᓗᑎᒃ. ᐱᓕᕆᕙᑦᑐᑦ 
ᖃᓄᐃᑦᑐᑐᐃᓐᓇᕐᓂᑦ ᐋᖅᑭᔅᓱᐃᕙᓪᓕᐊᖏᓐᓇᐸᑦᑐᑎᒃ 
ᓲᕐᓗ ᓂᔾᔭᐅᓯᔭᕐᓂᕐᒥᒃ, ᐃᖃᐃᑦᑐᕐᔪᐊᖑᓂᕐᒥᒃ 
ᒪᑭᑕᑦᑎᐊᕈᓐᓇᓂᕐᒥᒃ, ᐱᙳᐊᕈᓘᔭᕐᓂᕐᒥᒃ, 
ᑕᑯᕋᓐᓈᑎᑦᑎᓂᕐᒥᒃ, ᐊᒻᒪᓗ ᑮᓇᒃᑯᑦ 
ᐊᒥᐊᕐᓯᒪᖃᑦᑕᓂᕐᒥᒃ ᐃᓕᓐᓂᐊᑎᑦᑎᕙᑦᑐᑎᒃ. 

ᑲᑐᔾᔨᖃᑎᒌᒃᑯᑦ ᑮᓇᐅᔭᖃᖅᑎᑦᑎᓲᖑᒻᒪᑕ 
ᐊᒥᓱᐊᓗᓐᓂᑦ ᕿᑭᖅᑕᓂ ᓄᓇᓕᓕᒫᓂᑦ 
ᐃᑲᔫᑎᖃᕐᐸᑦᑐᓂᑦ ᐊᑐᖅᑕᐅᑎᑦᑏᓐᓇᓂᕐᒥᒃ 
ᐃᓄᐃᑦ ᐃᓕᖅᑯᓯᖓᓐᓂᒃ. 
ᑕᕝᕙᓂ ᐊᔾᔨᙳᐊᕐᒥ ᐋᓚᓯ ᔫᒥ 
ᐃᓕᓐᓂᐊᑎᑦᑎᖃᑦᑕᔪᔪᖅ ᐱᖅᑯᓯᑦᑎᓐᓂᒃ 
ᖃᐅᔨᒪᔭᐅᔪᓂᑦ ᒥᕐᓱᖃᑦᑕᓂᕐᒥᒃ, 
ᐸᓚᐅᒐᔾᔨᐅᖃᑦᑕᓂᕐᒥᒃ, ᐊᒻᒪᓗ 
ᐅᖃᐅᔾᔪᐃᖃᑦᑕᓂᕐᒥᒃ ᐃᖃᓗᓐᓂ.  

ᓱᕈᓯᕐᓂᑦ ᐊᐅᔭᒃᑯᑦ ᑭᐱᙳᐃᔭᐃᑎᑦᑎᖃᑦᑕᕐᓂᖅ 
ᐃᖃᓗᓐᓂ ᐃᓕᓐᓂᐊᑎᑦᑎᒍᑕᐅᓲᖑᒻᒪᑦ ᐊᒻᒪᓗ 
ᐊᐅᔭᒃᑯᑦ ᖁᕕᐊᓱᐊᕕᐅᕙᑦᑐᓂ ᓱᕈᓯᕐᓄᑦ. 
ᑕᒫᓂ ᐊᐅᔭᐅᓚᐅᖅᑐᒥ ᐱᖃᑕᐅᓚᐅᖅᑐᑦ 
ᐱᓕᕆᖃᑕᐅᔪᓐᓇᕐᓯᓚᐅᕐᒥᔪᑦ ᖃᐅᔨᓴᖅᑐᓕᕆᓂᕐᒥᒃ 
ᓂᔾᔭᐅᑎᓂᑦ ᖃᓄᐃᑦᑐᑐᐃᓐᓇᕐᓂᑦ ᐊᑐᖅᑐᑎᒃ 
ᐊᒻᒪᓗ ᐱᙳᐊᖃᖃᑦᑕᖅᑐᑎᒃ ᐊᐅᓚᓲᓕᐊᖑᓯᒪᔪᓂᑦ 
ᐱᙳᐊᕐᓂᑦ.  

ᐱᖃᑕᐅᔪᔪᑦ ᖃᐅᓱᐃᑦᑐᕐᒥ ᐊᔾᔨᓕᐅᖅᑕᐅᓯᒪᔪᑦ ᐊᐅᓚᔾᔭᐃᓂᕐᒧᑦ 
ᐅᑭᐅᖅᑕᖅᑐᒥ ᐊᐅᔭᖅ ᐃᓅᓱᑦᑐᓂᑦ ᐱᓕᕆᑎᑦᑎᓂᐅᔪᔪᒥ, ᑲᑐᔾᔨᖃᑎᒌᒃᑯᓐᓄᑦ 
ᑮᓇᐅᔭᖃᖅᑎᑕᐅᓪᓗᑎᒃ ᐋᓐᓂᐊᖅᑐᓕᕆᓂᕐᒧᑦ ᐃᓅᓯᖃᑦᑎᐊᓂᕐᒧᓪᓗ ᐸᕐᓇᐅᑦ 
ᐊᐅᔭᖅ ᑖᓐᓇ ᐊᑐᖅᑕᐅᓚᐅᖅᑐᖅ. 

ᑲᑐᔾᔨᖃᑎᒌᒃᑯᑦ ᐃᑲᔪᔪᔪᑦ ᑖᔅᓱᒥᖓ ᐃᖃᓗᒐᓱᓐᓂᕐᒥᒃ ᐊᒻᒪᓗ 
ᓂᕿᔅᓴᖃᑦᑎᐊᓂᕐᒧᑦ ᐱᓕᕆᓂᕐᒥ. ᓄᓇᑦᑎᓐᓂ ᐃᖃᓗᒐᓱᑦᑏᑦ 
ᐃᓕᓐᓂᐊᑎᑦᑎᔪᔪᑦ ᐃᓅᓱᑦᑐᓂᑦ ᖃᓄᖅ ᓄᓗᔾᔨᖅᑐᖃᓲᖑᒻᒪᖔᖅ 
ᐊᒻᒪᓗ ᐱᑦᑎᓕᐅᖅᑐᖃᓲᖑᒻᒪᖔᖅ. ᐃᖃᓗᑦᑕᒥᓃᑦ ᐸᔪᒍᑕᐅᖃᑦᑕᔪᔪᑦ 
ᑐᓄᓂᖅ ᐃᑲᔪᖅᑎᓄᑦ ᓂᕿᑖᕐᕕᐅᕙᑦᑐᓄᑦ ᐊᒻᒪᓗ 
ᐸᔪᑦᑎᕆᖃᑦᑕᔪᓪᓗᑎᒃ ᓄᓇᓕᓐᓄᑦ.  

ᐸᓐᓂᖅᑑᒥ ᓂᔾᔭᐅᓯᔭᕐᓂᖅ

ᐋᑦᓰᖅ

ᐊᐅᓚᔾᔭᐃᓂᕐᒧᑦ ᐅᑭᐅᖅᑕᖅᑐᒥ 
ᐊᐅᔭᖅ ᐃᓅᓱᑦᑐᓂᑦ ᐱᓕᕆᑎᑦᑎᓂᖅ

ᐱᒋᐊᕐᕕᒃ

ᒥᕐᓱᖃᑦᑕᕐᓂᖅ ᐱᕈᕐᐸᓪᓕᐊᔪᑦ

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑮᓇᐅᔭᓄᑦ  
ᐃᓯᕐᐸᑦᑐᓄᑦ ᐊᑐᐊᒐᖅᑖᖅᑲᐅᖓ ᑭᓲᒻᒪᑦ? 

ᑲᑐᔾᔨᖃᑎᒌᒃᑯᑦ ᑮᓇᐅᔭᓄᑦ ᐃᓯᕐᐸᑦᑐᓄᑦ 
ᐊᑐᐊᒐᖓᑦ ᐋᖅᑭᑦᑕᐅᓚᐅᕐᓯᒪᔪᖅ 
ᖃᐅᔨᒪᑦᑎᐊᖃᑦᑕᓂᐊᕐᖓᑕ ᑲᑐᔾᔨᖃᑎᒌᒃᑯᑦ 
ᑐᑭᓯᓇᑦᑎᐊᖅᑐᒥᒃ ᐊᒻᒪᓗ ᑐᑭᓯᔭᔅᓴᐅᑎᐊᖅᑐᒥᒃ 
ᑮᓇᐅᔭᓕᕆᓂᕐᒧᑦ ᐸᕐᓇᐅᑎᖃᕐᓂᖏᓐᓂᒃ 
ᐃᑲᔫᑎᓕᒻᒥᒃ ᐃᓄᓐᓄᑦ ᐅᓪᓗᒥ ᐊᒻᒪᓗᑦᑕᐅᖅ 
ᓯᕗᓂᔅᓴᑎᓐᓂ. ᐊᑐᐊᒐᑦ ᐊᖏᖅᑕᐅᓚᐅᕐᓯᒪᔪᑦ 
ᐅᑐᐱᕆ 2016ᖑᑎᓪᓗᒍ ᐊᕐᕌᒍᑕᒫᕐᓯᐅᒻᒥᑦ 
ᑲᑎᒪᕕᔾᔪᐊᕐᓂᖃᖅᑎᓪᓗᒋᑦ ᐊᕐᕌᒍᒐᓴᓐᓂᑦ 
ᐃᖅᑲᓇᐃᔮᖃᕐᓯᒪᓪᓗᑎᒃ, ᐱᔾᔪᑎᖃᖅᑐᓂ 
ᐱᖓᓱᓪᓗᐊᑕᐅᔪᓂᑦ: ᐊᐅᓚᓂᕐᓂᑦ, ᐊᑯᓃᖅᑐᒥᒃ 
ᐊᑐᙱᓂᕐᓴᐅᒍᑕᐅᓂᐊᖅᑐᓂᑦ, ᐊᒻᒪᓗ ᐃᑲᔫᑎᓂᑦ 
ᐃᑲᔫᓯᐊᔅᓴᓂᓪᓗ ᐃᓄᓐᓄᑦ ᑐᕌᖓᔪᓂᑦ. 

ᐊᑐᐊᒐᑦ ᐊᕐᕌᒍᑕᒫᑦ ᑮᓇᐅᔭᓄᑦ 
ᐃᓯᖃᑦᑕᕆᐊᓕᓐᓄᑦ ᐊᑐᕐᓂᐊᕐᖓᑦ 
ᑲᔪᓯᑎᑦᑎᒍᑕᐅᖃᑦᑕᕐᓗᑎᒃ ᑲᑐᔾᔨᖃᑎᒌᒃᑯᑦ 
ᐃᖅᑲᓇᐃᔮᕆᕙᑦᑕᖏᓐᓂᒃ ᐊᒻᒪᓗ 
ᐃᑲᔫᑎᒋᕙᑦᑕᖏᓐᓂᒃ ᐊᑕᐅᑦᑎᑯᓪᓗ 
ᐃᑲᔫᑎᖃᖅᑐᑎᒃ ᐊᑯᓃᖅᑐᒥᒃ 
ᐊᑐᙱᓂᕐᓴᐅᑎᑦᑎᖃᑦᑕᓂᕐᒥᒃ ᑮᓇᐅᔭᓂᑦ 
ᑲᑐᔾᔨᖃᑎᒌᒃᑯᑦ ᓯᕗᓂᕆᓂᐊᖅᑕᖓᓐᓄᑦ 
ᐊᒻᒪᓗ ᑲᑐᔾᔨᖃᑎᒌᒃᑯᑦ ᐃᓅᓯᓕᕆᓂᕐᒧᑦ 
ᐃᑲᔫᑎᒋᕙᑦᑕᖏᓐᓄᑦ. ᑲᑐᔾᔨᖃᑎᒌᒃᑯᑦ 
ᐊᐅᓚᓂᖃᓲᖑᒻᒪᑕ ᑕᒪᒃᑮᓐᓂᒃ 
ᐃᓘᓐᓇᖏᓐᓅᖓᔪᓂᑦ ᑮᓇᐅᔭᓂᑦ ᐊᒻᒪᓗ 
ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᓂᑦ.

ᑮᓇᐅᔭᓄᑦ ᐃᓯᕐᐸᑦᑐᓄᑦ ᐊᑐᐊᒐᑦ ᐋᖅᑮᒍᑕᐅᔪᒻᒪᑦ 
ᒪᕐᕉᓐᓂᒃ ᑮᓇᐅᔭᐅᖃᑦᑕᓂᐊᓕᖅᑑᓐᓂᒃ 
ᑲᑐᔾᔨᖃᑎᒌᒃᑯᓐᓂ, ᕿᒪᒃᑲᑯᔅᓴᑦ ᑮᓇᐅᔭᑦ ᐊᒻᒪᓗ 
ᐃᑲᔫᓯᐊᔅᓴᑦ ᑮᓇᐅᔭᑦ

ᕿᒪᒃᑲᑯᔅᓴᑦ ᑮᓇᐅᔭᑦ ᐋᖅᑭᑦᑕᐅᓯᒪᔪᑦ 
ᐱᕈᕐᐸᓪᓕᐊᑎᑦᑎᓂᐊᕐᖓᑕ ᑮᓇᐅᔭᓂᑦ 
ᓯᕗᓂᔅᓴᑎᓐᓄᑦ.  

ᐃᑲᔫᓯᐊᔅᓴᑦ ᑮᓇᐅᔭᑦ ᐊᑐᖅᑕᐅᓲᑦ ᐃᑲᔫᑎᓂᑦ 
ᑲᔪᓯᑎᑦᑎᓂᕐᒧᑦ ᐃᓄᓐᓄᑦ. 
ᕿᒪᒃᑲᑯᔅᓴᑦ ᑮᓇᐅᔭᑦ ᐱᕈᕐᐸᓪᓕᐊᑎᓪᓗᒋᑦ ᑮᓇᐅᔭᑦ 
ᐃᓯᕐᐸᑦᑐᑦ ᑮᓇᐅᔭᓂᑦ ᐃᑲᔫᓯᐊᔅᓴᓄᑦ ᑮᓇᐅᔭᓄᑦ 

ᑐᕌᖃᑦᑕᕐᖓᑕ ᐊᒥᓱᕈᒃᑲᓐᓂᖃᑦᑕᖁᓪᓗᒋᑦ 
ᐃᑲᔫᑎᐅᕙᑦᑐᑦ ᐃᓄᓐᓄᑦ.  

ᓄᐊᓴᐃᓪᓗᑎᒃ ᕿᒪᒃᑲᑯᔅᓴᓂᑦ 
ᑮᓇᐅᔭᓂᑦ, ᑲᑐᔾᔨᖃᑎᒌᒃᑯᑦ ᓂᕆᐅᑉᐳᑦ 
ᐃᑲᔫᓯᐊᔅᓴᖃᖅᑎᑦᑏᓐᓇᕐᓂᐊᕆᐊᔅᓴᖅ 
ᐃᓄᓐᓄᑦ, ᑮᓇᐅᔭᑦ ᐃᓯᕐᐸᑦᑐᑦ 
ᖃᑦᑏᓐᓇᐅᓂᕐᓴᐅᒐᓗᐊᕋᐃᑉᐸᑕ. ᐊᑐᐊᒐᑦ 
ᐃᑲᔫᑎᖃᕐᒥᔪᑦ ᐸᓚᕐᓯᐅᒥᑎᑦᑎᓯᒪᓂᕐᒥᒃ 
ᐃᓄᐃᑦ ᑐᕚᖃᖃᑦᑕᕐᓂᖏᓐᓂᒃ ᓯᓚᑖᓃᑦᑐᓂᑦ 
ᑮᓇᐅᔭᓂᑦ ᐋᖅᑭᔅᓯᓯᒪᓪᓗᑎᒃ ᐃᖅᑲᓇᐃᔭᕐᕕᐅᑉ 
ᐃᓗᐊᓂ ᑮᓇᐅᔭᓂᑦ ᐃᓯᕐᐸᑦᑐᓂᑦ ᐃᑲᔫᓯᐊᔅᓴᓄᑦ 
ᐃᑲᔫᑎᓄᓪᓗ ᑐᕌᖓᔪᓂᑦ.

ᑮᓇᐅᔭᑦ ᕿᒪᒃᑲᑯᔅᓴᐃᑦ 
ᓇᑭᙶᖃᑦᑕᕐᖓᑕ?
ᑮᓇᐅᔭᑦ ᑲᑐᔾᔨᖃᑎᒌᒃᑯᓐᓂᑦ 
ᐱᕈᕐᐸᓪᓕᐊᑎᑕᐅᓂᐊᖅᑐᑦ ᕿᒪᒃᑲᑯᔅᓴᐃᑦ 
ᑮᓇᐅᔭᑦ ᓇᑭᑐᐃᓐᓈᖃᑦᑕᖅᑐᑦ ᐅᑯᐊ 
ᐃᓚᒋᔭᐅᓪᓗᑎᒃ:  

 • ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 
ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑎᓂᑦ 
ᐊᑭᓕᐅᑏᑦ ᐊᖏᔫᑎᓂᑦ ᐱᓕᕆᐊᖑᔪᓂᑦ. 

 • ᑮᓇᐅᔭᑦ ᐱᔭᐅᕙᑦᑐᑦ ᓄᓇᕗᑦ 
ᑐᙵᕕᒃᑯᑦ ᑎᒥᖓᓐᓂ ᐅᔭᕋᓐᓂᐊᓂᕐᒥᑦ 
ᐃᓄᐃᑦ ᓄᓇᖁᑎᖏᓐᓃᑦᑐᓂᑦ 
ᐅᔭᕋᑦᑕᕋᔅᓴᓂᑦ. 

 • ᑮᓇᐅᔭᑦ ᐱᔭᐅᓯᒪᔪᑦ ᓯᐅᕋᖅᑕᓂᕐᒧᑦ 
ᑐᐊᐸᑦᑕᓂᕐᒧᓪᓗ ᐱᓕᕆᐊᖑᕙᑦᑐᓂᑦ 
ᐃᓄᐃᑦ ᓄᓇᖁᑎᖏᓐᓂ.

 • ᓂᖏᖅᑕᕈᑏᑦ ᕿᑭᖅᑖᓗᒃ 
ᑯᐊᐳᕇᓴᒃᑯᓐᓂ ᐊᒻᒪᓗ ᓄᓇᓯ 
ᑯᐊᐳᕇᓴᒃᑯᓐᓂ.

 • ᑮᓇᐅᔭᑦ ᐱᔭᐅᓯᒪᔪᑦ ᓇᑭᑐᐃᓐᓇᖅ 
ᐱᕈᕐᐸᓪᓕᐊᑎᑕᐅᔪᓂᑦ ᕿᒪᒃᑲᑯᔅᓴᓂᑦ 
ᑮᓇᐅᔭᓂᑦ. 

ᕿᒪᒃᑲᑯᔅᓴᑦ ᑮᓇᐅᔭᑦ ᐱᔪᓐᓇᕐᒥᔪᑦ 
ᑮᓇᐅᔭᓂᑦ ᐊᒥᐊᒃᑯᓂᑦ ᐱᕙᓪᓕᐊᔪᓕᕆᓂᕐᒧᑦ 
ᑮᓇᐅᔭᓃᙶᖅᑐᓂᑦ. 

ᕿᒪᒃᑲᑯᔅᓴᑦ ᑮᓇᐅᔭᑦ ᓴᓇᔭᐅᓯᒪᔪᑦ 
ᖃᐅᔨᒪᑦᑎᐊᖃᑦᑕᓂᐊᕐᖓᑕ ᑮᓇᐅᔭᑦ ᐃᓯᖅᑐᑦ 
ᐃᓕᔭᐅᕙᑦᑐᑦ ᕿᒪᒃᑲᑯᔅᓴᓄᑦ ᑮᓇᐅᔭᓄᑦ 
ᐊᑐᖅᑕᐅᖃᑦᑕᖁᓇᒋᑦ ᑲᑐᔾᔨᖃᑎᒌᒃᑯᑦ 
ᐊᐅᓚᓂᖏᓐᓄᑦ, ᑕᐃᒫᒃ ᓴᐳᑎᔭᐅᓯᒪᓂᐊᕐᖓᑕ 
ᐊᑯᓃᖅᑐᒥᒃ ᐃᑲᔫᓯᐊᔅᓴᑦ ᐃᓄᓐᓄᑦ.   

ᖃᓄᖅ ᑮᓇᐅᔭᑦ ᐃᖏᕐᕋᕙᑉᐸᑦ ᕿᒪᒃᑲᑯᔅᓴᓂᑦ 
ᑮᓇᐅᔭᓂᑦ ᐃᑲᔫᓯᐊᔅᓴᓄᑦ ᑮᓇᐅᔭᓄᑦ?
ᐃᑲᔫᓯᐊᔅᓴᑦ ᑮᓇᐅᔭᑦ ᓴᓇᔭᐅᓯᒪᔪᑦ ᐊᕐᕌᒍᑕᒫᑦ 
ᐊᑭᓕᖅᑕᐅᖃᑦᑕᓂᐊᖅᑐᑎᒃ ᕿᒪᒃᑲᑯᔅᓴᓂᑦ 
ᑮᓇᐅᔭᓂᑦ. ᑕᐃᒫᒃ ᑲᑐᔾᔨᖃᑎᒌᒃᑯᑦ 
ᖃᐅᔨᒪᑦᑎᐊᓂᐊᕐᖓᑕ ᑐᙵᕕᖃᑦᑎᐊᕐᓂᖏᓐᓂᒃ 
ᑮᓇᐅᔭᐃᑦ ᐃᖏᕐᕋᑎᑦᑎᓂᕐᒧᑦ 
ᐃᑲᔫᑎᓂᑦ ᑮᓇᐅᔭᑦ ᐃᓯᕐᐸᑦᑐᑦ 
ᐊᓯᔾᔨᖃᑦᑕᕐᓂᐊᕋᓗᐊᖅᑎᓪᓗᒋᑦ. ᑮᓇᐅᔭᑦ 
ᐃᑲᔫᑎᓂᑦ ᓯᕕᑦᑐᕆᐊᖅᑎᑦᑎᖃᑦᑕᓂᐊᕐᒥᔪᑦ 
ᓯᕗᓂᔅᓴᑎᓐᓂ ᐱᕈᕐᐸᓪᓕᐊᑎᑕᐅᔪᑦ ᑮᓇᐅᔭᑦ 
ᐱᕈᕐᐸᓪᓕᐊᓂᖏᓐᓂ.  

ᐊᓯᖏᑦ ᑲᑐᔾᔨᖃᑎᒌᒃᑯᓐᓂ ᑮᓇᐅᔭᐃᑦ:
ᑲᑐᔾᔨᖃᑎᒌᒃᑯᓐᓂ ᐱᕙᓪᓕᐊᔪᓕᕆᓂᕐᒧᑦ 
ᑮᓇᐅᔭᑦ ᓴᓇᔭᐅᓯᒪᔪᑦ ᑮᓇᐅᔭᖅᑖᖃᑦᑕᖁᓪᓗᒋᑦ 
ᓚᐃᓴᓂᑦ ᐊᑐᖅᑐᐊᕈᑎᓂᓪᓗ ᐃᓄᐃᑦ 
ᓄᓇᖁᑎᖏᓐᓂᒃ. ᑖᒃᑯᐊ ᑮᓇᐅᔭᐃᑦ ᓯᕗᓪᓕᕐᒥ 
ᐃᓕᔭᐅᓲᑦ ᑲᑐᔾᔨᖃᑎᒌᒃᑯᑦ ᐊᐅᓚᓂᖏᓐᓄᑦ 
ᐊᒻᒪᓗ ᑭᖑᓂᐊᒍᑦ ᕿᒪᒃᑲᑯᔅᓴᓄᑦ ᑮᓇᐅᔭᓄᑦ 
ᐃᓕᔭᐅᓕᕐᐸᑦᑐᑎᒃ.  

ᑲᑐᔾᔨᖃᑎᒌᒃᑯᑦ ᐃᓘᓐᓇᖏᓐᓅᖓᔪᑦ 
ᑮᓇᐅᔭᑦ ᑮᓇᐅᔭᒃᑯᕕᒋᔭᐅᔪᖅ ᑲᑐᔾᔨᖃᑎᒌᒃᑯᑦ 
ᐱᕙᑦᑕᖏᓐᓂᒃ ᐊᒻᒪᓗ ᐃᓕᓯᕙᑦᑐᑎᒃ ᐊᕐᕌᒍᑕᒫᑦ 
ᑮᓇᐅᔭᓂᑦ ᐃᑲᔫᑕᐅᕙᑦᑐᓂᑦ ᓄᓇᕗᒥ  
ᑮᓇᐅᔭᓂᑦ ᐸᐸᑦᑎᔨᓂᑦ. 

ᑮᓇᐅᔭᑦ ᐃᓯᕐᐸᑦᑐᑦ ᐊᑐᐊᒐᖏᑕ ᐋᖅᑭᓯᒪᓂᖏᑦ

ᕿᒪᒃᑲᑯᔅᓴᐃᑦ ᑮᓇᐅᔭᑦ

ᐃᓘᓐᓇᖏᓐᓅᖓᔪᑦ  
ᑮᓇᐅᔭᑦ

ᐃᑲᔫᓯᐊᔅᓴᑦ  
ᑮᓇᐅᔭᑦ 

ᐱᕙᓪᓕᐊᔪᓕᕆᓂᕐᒧᑦ  
ᑮᓇᐅᔭᑦ

ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᑦ 
ᐃᓯᖅᑐᑦ

ᕿᒪᒃᑲᑯᔅᓴᓂᑦ  
ᑮᓇᐅᔭᓂᑦ ᐃᓯᖅᑐᑦ

ᐱᕈᕐᐸᓪᓕᐊᔪᑦ

ᓄᓇᓕᓐᓂᑦ ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᖅ  
ᓄᓇᓕᓐᓂᑦ ᐊᐅᓚᔾᔭᐃᒋᐊᕐᓂᕐᒧᑦ ᐱᓕᕆᐊᖅ (ᐱᓕᕆᐊᖅ) ᑮᓇᐅᔭᓂᑦ 
ᐃᑲᔫᑎᖃᖃᑦᑕᓲᖅ ᐱᓕᕆᐊᓅᖓᔪᓂᑦ ᒪᑯᓂᖓ: ᓄᓇᓕᓐᓂᑦ 
ᐱᓕᕆᔪᓐᓇᕐᓯᑎᑦᑎᕙᓪᓕᐊᓂᕐᒥᒃ; ᐊᑐᖅᑎᑦᑎᒋᐊᒃᑲᓂᕐᓂᕐᒥᒃ ᐃᓄᐃᑦ 
ᐃᓕᖅᑯᓯᖓᓐᓂᒃ; ᑮᓇᐅᔭᓕᐅᕋᓱᐊᕈᑎᔅᓴᓂᑦ; ᐃᓅᓯᓕᕆᓂᕐᒥᒃ; 

ᐋᓐᓂᐊᖅᑐᓕᕆᓂᕐᒥᒃ ᐊᒻᒪᓗ ᐃᓅᓯᖃᑦᑎᐊᓂᕐᒥᒃ; ᐊᒻᒪᓗ 
ᐊᕙᑎᓕᕆᓂᕐᒥᒃ ᓴᐳᔾᔨᓂᕐᒥᒃ. ᐱᓕᕆᐊᕐᒥ ᑮᓇᐅᔭᑦ ᐊᑐᖅᑐᔅᓴᑦ ᑮᓇᐅᔭᓂᑦ 
ᓂᖏᕈᑎᒋᕙᑦᑕᖏᓐᓃᙶᕐᐸᑦᑐᑦ ᑲᑐᔾᔨᖃᑎᒌᒃᑯᑦ ᑎᒥᖁᑎᖏᓐᓂ: ᕿᑭᖅᑖᓗᒃ 
ᑯᐊᐳᕇᓴᓐ ᐊᒻᒪᓗ ᓄᓇᓯ ᑯᐊᐳᕇᓴᓐ.  

ᑭᙵᐃᑦ

Hᐊᒪᓚᒃᑯᑦ ᑭᙵᕐᓂᑦ ᐃᓕᓴᔭᕇᕋᐃᒻᒪᑕ 
ᐱᙳᐊᖅᑐᓕᕆᓂᕐᒧᑦ $21,043.00 ᐅᑭᐊᔅᓵᖅ 2016/

ᐅᑭᐅᖅ 2017

ᐊᐅᓱᐃᑦᑐᖅ

ᑕᐅᕕᔾᔪᐊᖅ ᓂᔾᔭᐅᓯᔭᕐᓂᕐᒧᑦ $28,673.40 ᐅᑭᐅᖅ 2017

ᓴᓂᕋᔭᒃ
ᕼᐊᒻᒪᓚᒃᑯᑦ ᓴᓂᕋᔭᒻᒥ: 

ᐅᑭᐊᔅᓵᖅ ᓄᓗᐊᕐᓄᑦ 
ᐃᖃᓗᒐᓱᖃᑦᑕᕐᓂᖅ

$5,328.02 ᐅᑭᐊᔅᓵᖅ 2016/
ᐅᑭᐅᖅ 2017

ᐱᖅᑯᓯᑦᑎᓐᓂᒃ 
ᒥᕐᓱᑎᑦᑎᖃᑦᑕᕐᓂᖅ ᐊᒻᒪᓗ 
ᐊᓯᖏᓐᓂᒃ ᓴᓇᑎᑦᑎᓂᖅ

$12,581.51 ᐅᑭᐅᖅ 2017

ᐊᕐᓇᕐᔪᐊᖅ ᐃᓕᓴᕕᒻᒥ ᐃᓚᒌᓄᑦ 
ᓂᕿᑦᑎᐊᕙᓕᕆᑎᑦᑎᖃᑦᑕᕐᓂᖅ 
ᐅᓐᓄᒃᑯᑦ

$2,860.82 ᐅᑭᐅᖅ 2017

ᕿᓯᓕᕆᓂᖅ/ᐱᔅᓯᓕᐅᕐᓂᖅ $12,180.00 ᐅᑭᐊᔅᓵᖅ 2016/
ᐅᑭᐅᖅ 2017

ᐃᓅᓱᑦᑐᓂᑦ ᐊᖑᓇᓱᑦᑎᑦᑎᓂᖅ $14,468.73 ᐅᑭᐊᔅᓵᖅ 2016/
ᐅᑭᐅᖅ 2017

ᐃᒡᓗᓕᒃ

ᐅᓪᓚᑦᑏᑦ ᐱᓱᑦᑏᓪᓗ $1,550.00 ᐅᑭᐊᔅᓵᖅ 2016/
ᐅᑭᐅᖅ 2017

ᐃᓚᒌᑦ ᑲᑐᔾᔨᖃᑎᒌᑦᑐᑦ ᕿᓯᓕᕆᓂᕐᒥ/
ᐊᖑᓇᓱᖃᑦᑕᓂᕐᒥ ᐅᒥᐊᒃᑯᑦ $12,430.00 ᐅᑭᐊᔅᓵᖅ 2016/

ᐅᑭᐅᖅ 2017

ᐃᖃᓗᐃᑦ
ᑐᑭᓯᒋᐊᕐᕕᒃ ᑲᑐᔾᔨᖃᑎᒌᑦ 
ᐃᓕᖅᑯᓯᑦᑎᒍᑦ ᒪᑭᒋᐊᕐᓂᖅ $14,578.69 ᐅᑭᐅᖅ 2017

ᐱᙳᐊᖅᑐᓕᕆᓂᕐᒧᑦ 
ᒥᕐᖑᐃᓯᕐᕕᓕᕆᓂᕐᒧᓪᓗ ᑲᑐᔾᔨᖃᑎᒌᑦ 
ᓄᓇᕗᒥ ᓯᕗᓕᖅᑏᑦ ᑲᑎᒪᓂᖓᑦ

$18,000.00 ᐊᐅᔭᖅ/ 
ᐅᑭᐊᔅᓵᖅ 2016

ᖃᐅᔨᑎᑦᑎᓂᖅ ᐅᒃᑯᓯᒃᓴᒥᒃ 
ᓴᓇᙳᐊᖃᑦᑕᓂᕐᒥᒃ $5,000.00 ᐅᑭᐊᔅᓵᖅ 2016

ᐊᑉᖁᑦ ᐋᖅᑭᐅᒪᒍᑎᔅᓴᑦ ‘ᐊᕐᓇᐃᑦ 
ᒪᑭᒋᐊᖅᑐᑦ! $18,000.00 ᐅᑭᐊᔅᓵᖅ 2016

ᓄᓇᓕᐸᐅᔭᓕᕆᔩᑦ ᐃᖃᓗᓐᓂ:

ᐅᒃᐱᕋᓛᖅ
$20,021.76 ᐅᑭᐅᖅ 2017

ᐃᓅᓱᑦᑐᓕᕆᕕᒻᒥ 
ᐃᓕᖅᑯᓯᓕᕆᔨ $7,050.00 ᐅᑭᐅᖅ 2017

ᐃᓄᑐᖃᕐᓂᑦ ᑲᑎᑎᑦᑎᓂᖅ $16,080.00 ᐅᑭᐊᔅᓵᖅ 2016
ᓂᐊᖁᙴᕐᒥ ᐃᓕᓴᔭᕇᕋᐃᒻᒪᑕ 
ᐱᓕᕆᓂᐅᕙᑦᑐᒧᑦ $7,000.00 ᐅᑭᐅᖅ 2017

ᑭᒻᒥᕈᑦ
ᒪᓰᑦ ᐃᓄᑐᖃᐃᓐᓇᐃᑦ $15,840.00 ᐅᑭᐊᔅᓵᖅ 2016

ᐸᓐᓂᖅᑑᖅ
ᐃᓄᐃᑦ ᐱᖅᑯᓯᖏᑦ $6,950.00 ᐅᑭᐊᔅᓵᖅ 2016
ᐱᙳᐊᖅᑐᓕᕆᓂᕐᒧᑦ 
ᒥᕐᖑᐃᓯᕐᕕᓕᕆᓂᕐᒧᓪᓗ 
ᑲᑐᔾᔨᖃᑎᒌᑦ ᖁᕕᐊᓱᓕᕐᓂᕐᒧᑦ 
ᐊᐅᔭᖅ ᑭᐱᙳᐃᔭᖅᑎᑦᑎᖃᑦᑕᕐᓂᖅ - 
ᐃᖅᑲᓇᐃᔭᖅᑎᓂᑦ ᐃᓕᓐᓂᐊᑎᑦᑎᓂᖅ 
ᐊᒻᒪᓗ ᐱᓕᕆᐊᕐᒥᑦ 
ᑲᔪᓯᑎᑦᑎᕙᓪᓕᐊᓂᖅ

$13,000.00 ᐊᐅᔭᖅ/ 
ᐅᑭᐊᔅᓵᖅ 2016

ᐸᓐᓂᖅᑑᒥ ᓂᔾᔭᐅᓯᔭᕐᓂᖅ $20,000.00 ᐊᐅᔭᖅ/ 
ᐅᑭᐊᔅᓵᖅ 2016

ᒥᑦᑎᒪᑕᓕᒃ

ᐃᓅᓱᑦᑐᓄᑦ ᐊᖑᓇᓱᑦᑎᑦᑎᓂᖅ $8,957.21 ᐅᑭᐊᔅᓵᖅ 2016/
ᐅᑭᐅᖅ 2017

ᐱᒋᐊᕐᕕᒃ $29,794.00 ᐅᑭᐅᖅ 2017
ᖃᕐᔪᒃ ᐃᓄᑐᖃᐃᑦ ᓯᕗᒧᑦ $11,536.00 ᐅᑭᐅᖅ 2017

ᕿᑭᖅᑕᕐᔪᐊᖅ
Hᐊᒪᓚᒃᑯᑦ ᕿᑭᖅᑕᕐᔪᐊᕐᒥ:

ᑲᒻᒥᐅᕐᓂᖅ $14,025.00 ᐅᑭᐅᖅ 2017

ᐃᓅᓱᑦᑐᓂᑦ ᐃᒡᓗᓕᑎᑦᑎᓂᖅ $600.00 ᐅᑭᐅᖅ 2017
ᐃᓪᓗᕋᓛᓕᐅᕐᓂᖅ $17,195.94 ᐅᑭᐅᖅ 2017

ᐃᓅᓱᑦᑐᓂᑦ ᐊᖑᓇᓱᑦᑎᑦᑎᓂᖅ $7,403.85 ᐅᑭᐅᖅ 2017
ᕿᓯᓐᓂᒃ ᐊᑎᒋᓕᐅᖅᑎᑦᑎᓂᖅ $9,209.80 ᐅᑭᐅᖅ 2017

ᖃᐅᓱᐃᑦᑐᖅ
Hᐊᒪᓚᒃᑯᓐᓂ ᐃᓅᓱᑦᑐᐃᑦ ᑲᑎᒪᔨᕋᓛᑦ 
ᐊᐅᓚᔾᔭᐃᓂᕐᒧᑦ ᐅᑭᐅᖅᑕᖅᑐᒥ ᐊᐅᔭᖅ 
ᐃᓅᓱᑦᑐᓂᑦ ᐱᓕᕆᑎᑦᑎᓂᖅ 2016 

$29,029.47 ᐊᐅᔭᖅ/ 
ᐅᑭᐊᔅᓵᖅ 2016

ᓴᓂᑭᓗᐊᖅ
ᐃᓅᓱᑦᑐᓂᑦ ᐊᖑᓇᓱᑦᑎᑦᑎᓂᖅ $2,077.12 ᐅᑭᐅᖅ 2017
ᖃᒧᓯᐅᕐᓂᖅ $1,565.79 ᐅᑭᐅᖅ 2017
ᓇᐅᓚᓕᐅᕐᓂᖅ $3,080.00 ᐅᑭᐅᖅ 2017
ᐱᙳᐊᖅᑐᓕᕆᔩᑦ ᓅᓯᒪᑎᑦᑎᓂᖏᑦ $15,728.88 ᐅᑭᐅᖅ 2017

ᐊᖏᔫᑏᑦ ᐱᓕᕆᐊᑦ

ᐃᖃᓗᓐᓂ
ᐃᓄᐃᑦ ᐱᖅᑯᓯᖏᓐᓂᒃ ᓇᐅᑦᓯᑐᖅᑏᑦ 
ᑕᐃᔅᓱᒪᓂᓴᖅᑎᑐᑦ ᕿᓚᓗᒐᐅᑉ 
ᓴᐅᓂᖓᓂᒃ ᐃᓪᓗᓕᓂᖅ ᐊᔾᔨᐸᓗᐊᓂᒃ

$20,000.00 ᐅᑭᐅᖅ 2017

ᓄᓇᕗᒥ ᐃᓅᓱᑦᑐᓂᑦ ᐊᓪᓗᑎᑦᑎᓂᕐᒧᑦ 
ᖃᔭᖅᑐᐊᖅ $75,100.00 ᐅᑭᐅᖅ 2017

ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ 
ᐃᖅᑲᓇᐃᔮᖏᑦ ᐅᖃᓕᒫᒐᓕᐅᕐᓂᕐᒥ 
ᐃᓄᐃᑦ ᐸᓖᓯᒥᐅᑦ ᒥᔅᓵᓄᑦ

$31,903.00 ᐅᑭᐅᖅ 2017

ᐃᓚᒌᒃᑐᓄᑦ  
ᑮᓇᐅᔭᑦ

ᐃᖃᓗᓐᓂ:

ᐱᙳᐊᖅᑐᓕᕆᓂᕐᒧᑦ ᒥᕐᖑᐃᓯᕐᕕᓕᕆᓂᕐᒧᓪᓗ 
ᑲᑐᔾᔨᖃᑎᒌᑦ ᓄᓇᕗᒥ ᓯᕗᓕᖅᑏᑦ ᐃᓕᓐᓂᐊᓂᕐᒧᑦ 
ᑲᑎᒪᓂᖓᓐᓄᑦ

$26,500.00 ᐅᑭᐊᔅᓵᖅ 2016

ᐃᓴᒃᓯᒪᒋᑦ ᐃᓅᓯᕐᒥᒃ ᑲᑐᔾᔨᖃᑎᒌᑦ ᒪᑭᒪᐅᑎᒃᓴᑦ $73,365.70 ᐅᑭᐅᖅ 
2016/2017

ᐱᙳᐊᖅᑐᓕᕆᓂᕐᒧᑦ ᒥᕐᖑᐃᓯᕐᕕᓕᕆᓂᕐᒧᓪᓗ 
ᑲᑐᔾᔨᖃᑎᒌᑦ ᓄᓇᕗᒥ ᐃᓕᓐᓂᐊᑎᑦᑎᓂᕐᒧᑦ $110,000.00 ᐅᑭᐅᖅ 

2016/2017

ᐱᙳᐊᖅᑐᓕᕆᓂᕐᒧᑦ ᒥᕐᖑᐃᓯᕐᕕᓕᕆᓂᕐᒧᓪᓗ 
ᑲᑐᔾᔨᖃᑎᒌᑦ ᓄᓇᕗᒥ ᐃᓅᓱᑦᑐᓂᒃ 
ᐊᔪᕆᕐᓯᐅᔾᔨᔨᐅᓂᕐᒧᑦ ᐃᓕᓐᓂᐊᓂᕐᒧᑦ

$125,000.00 ᐊᐅᔭᖅ 2017

ᐊᔪᙱ ᑐᓴᕋᔅᓴᓕᕆᔩᑦ ᓄᓇᕗᒥ 
ᑐᓴᕐᓂᕆᔭᐅᓂᕐᐹᓂᑦ ᓂᔾᔭᐅᑎᓂᑦ ᐋᖅᑭᔅᓱᐃᔩᑦ $41,760.00 ᐅᑭᐊᔅᓵᖅ 2016

ᐃᒡᓗᓕᒃ

ᐃᒡᓗᓕᒻᒥ ᐊᖑᓇᓱᑦᑏᑦ ᐊᕐᕙᒐᓱᓐᓂᖏᑦ 2016 $29,000.00 ᐅᑭᐊᔅᓵᖅ 2016

ᐋᑦᓰᒃᑯᑦ ᐃᓅᓱᑦᑐᓂᑦ ᐱᕙᓪᓕᐊᑎᑦᑎᓂᕐᒧᑦ 
ᐱᓕᕆᐊᖓᑦ - ᓯᕗᓪᓕᕐᒥ $66,480.00 ᐅᑭᐊᔅᓵᖅ 2016

ᐋᑦᓰᒃᑯᑦ ᐃᓅᓱᑦᑐᓂᑦ ᐱᕙᓪᓕᐊᑎᑦᑎᓂᕐᒧᑦ 
ᐱᓕᕆᐊᖓᑦ - ᑐᖏᓕᐊᓂ 2 $29,460.00 ᐅᑭᐅᒃᑯᑦ 

2016/2016

ᒥᑦᑎᒪᑕᓕᒃ

ᓇᓯᕝᕕᒃ ᑲᔾᔭᐅᓴᖅᑐᑦ ᐱᓕᕆᐊᖓᑦ $27,000.00 ᐅᑭᐅᖅ 
2016/2017

ᐅᐱᕐᖔᒃᑯᑦ/ᐊᐅᔭᒃᑯᑦ ᐊᖑᓇᓱᑦᑎᑦᑎᓂᖅ 
ᐃᓅᓱᑦᑐᓂᑦ $28,103.00 ᐅᐱᕐᖔᒃᑯᑦ/

ᐊᐅᔭᒃᑯᑦ 2016

ᓴᓂᕋᔭᒃ

ᓴᓂᕋᔭᒻᒥ ᐃᓕᓴᕕᒻᒥ ᐊᕐᓇᕐᔪᐊᖅ ᐃᓕᓴᕕᒻᒥ 
ᐱᕈᕐᓰᕖᑦ $6,600.00 ᐅᑭᐅᖅ 

2016/2017

ᑲᑐᔾᔨᖃᑎᒌᒃᑯᑦ ᐃᑲᔪᔪᔪᑦ ᐊᑭᓖᓂᕐᒥᒃ ᐃᒡᓗᓕᒻᒥ ᐊᕐᕙᒐᓱᓐᓂᐅᓚᐅᖅᑐᒧᑦ ᐊᐅᔭᖅ. ᐊᕐᕙᒐᓱᑦᑎᓪᓗᒋᑦ ᐊᕐᕙᔪᔪᑦ ᓄᓇᓕᓐᓄᑦ ᑖᓐᓇ ᐊᑐᖅᑕᐅᔪᔪᖅ 
ᑲᑎᒍᑕᐅᑦᑎᐊᔪᔪᖅ. ᐊᖑᓇᓱᑦᑏᑦ ᐊᕐᕕᔪᔪᑦ 8 ᒦᑕᓂᑦ-ᑕᑭᓂᓕᒻᒥᒃ ᐆᑦᑑᑎᑎᒍᑦ, 21 ᒥᓂᔅᓯᓐᓂᑦ ᐊᑯᓂᐅᓂᖃᔪᔪᖅ ᓯᕗᓪᓕᕐᐹᒥ ᓇᐅᓕᑦᑕᐅᓚᐅᖅᑎᓪᓗᒍ 
ᖁᑭᖅᑕᐅᓇᓱᓐᓂᕆᔪᔭᖓ. (ᐊᔾᔨᓕᐅᕆᓯᒪᔪᖅ ᔪᐊᔾ ᖁᓚᐅᑦ)

ᐃᓚᒌᒃᑐᓄᑦ ᓄᓇᓕᓐᓄᓪᓗ ᐱᕙᓪᓕᐊᔾᔪᑎᔅᓴᐃᑦ ᑮᓇᐅᔭᑦ 
ᐋᖅᑭᑦᑕᐅᓚᐅᕐᓯᒪᔪᑦ ᐃᓚᒃᑯᑦ 12 ᒪᓕᑦᑐᒍ ᐃᓄᐃᑦ 
ᐊᑦᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ 
ᐊᖏᕈᑎᓂᑦ (ᐊᖏᕈᑎᓂᑦ) ᑖᒃᑯᓇᙵᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐊᒻᒪᓗ 
ᐹᕕᓐᓛᓐᑯᓐᓂ. ᑲᑐᔾᔨᖃᑎᒌᒃᑯᑦ ᐋᖅᑮᔅᓱᐃᓚᐅᕐᓯᒪᔪᑦ 
ᐋᖅᑭᓯᒪᓂᕆᓂᐊᖅᑕᖏᓐᓂᒃ ᑮᓇᐅᔭᓄᑦ ᐊᒻᒪᓗ 
ᑲᒪᒋᔭᖃᕐᐸᑦᑐᑎᒃ ᑖᒃᑯᓂᖓ.   

ᑮᓇᐅᔭᑦ ᐊᑐᐃᓐᓇᐅᕗᑦ ᐅᑯᓄᖓ ᑲᑐᔾᔨᖃᑎᒌᑦ, 
ᑲᑎᒪᔨᕋᓛᑦ, ᐊᒻᒪᓗ ᑭᒃᑯᑐᐃᓐᓇᕐᓄᑦ ᓄᓇᓕᓐᓄᑦ 
ᐃᒃᐱᐊᕐᔪᒻᒥ, ᑲᖏᖅᑐᒑᐱᒻᒥ, ᓴᓂᕋᔭᒻᒥ, ᐃᒡᓗᓕᒻᒥ, 
ᒥᑦᑎᒪᑕᓕᒻᒥᓪᓗ. ᐱᓕᕆᐊᑦ ᓂᕈᐊᖅᑕᐅᔪᑦ 
ᑕᑯᑎᑦᑎᓂᐊᖅᑐᑦ ᓈᒻᒪᑦᑐᓂᑦ ᐊᑦᑐᐃᓂᓕᓐᓂᑦ ᐃᓄᓐᓄᑦ 
ᕿᑭᖅᑖᓘᑉ ᐅᐊᓐᓇᖓᓂ ᓄᓇᓕᓐᓂᑦ ᑐᕌᒐᖃᖅᑐᑎᒃ 
ᐊᓐᓇᐅᒪᔪᓐᓇᕐᓂᖏᓐᓂᒃ, ᐃᓚᒌᑦᑎᐊᕐᓂᖏᓐᓂᒃ, ᐊᒻᒪᓗ 
ᐃᖅᑲᓇᐃᔮᔅᓴᓄᑦ ᐊᑐᐃᓐᓇᐅᓂᖏᓐᓂᒃ.  

ᐱᓇᓱᐊᕈᒪᓐᓂᕈᔅᓯ ᑮᓇᐅᔭᓂᑦ 
ᐊᐅᓚᑦᑎᔾᔪᑎᒋᓂᐊᖅᑕᓯᓐᓂᒃ ᐱᓕᕆᐊᕐᒥᑦ 
ᐃᓄᑑᔾᔨᓗᑎᑦ ᐅᕝᕙᓘᓐᓃᑦ ᐱᓕᕆᖃᑎᖃᕐᓗᑎᑦ 
ᑲᑐᔾᔨᖃᑎᒋᓂᐊᖅᑕᕐᓂᒃ ᐱᓇᓱᐊᕈᑏᑦ ᐱᔪᓐᓇᖅᑕᑎᑦ 
ᖃᕋᓴᐅᔭᒃᑯᑦ ᐃᑭᐊᖅᑭᕕᑦᑎᓐᓂ, ᐅᖄᓚᓗᑎᑦ 
ᑲᑐᔾᔨᖃᑎᒌᒃᑯᑦ ᐊᓪᓚᕝᕕᖓᓐᓄᑦ ᐃᖃᓗᓐᓂ, ᐅᕝᕙᓘᓐᓃᑦ 
ᐊᖅᑯᑎᒋᓗᒍ ᑲᑐᔾᔨᖃᑎᒌᒃᑯᑦ ᓄᓇᔅᓯᓐᓂ ᑐᓴᐅᒪᑎᑦᑎᔨᓯ.   

ᑕᕝᕙᐅᑯᐊ ᐱᓕᕆᐊᖑᓯᒪᔪᑦ ᐊᒻᒪᓗ ᐊᑐᖅᑕᐅᓯᒪᔪᑦ 
ᐃᑲᔪᖅᑕᐅᓯᒪᔪᑦ ᑮᓇᐅᔭᓄᑦ ᒫᓐᓇᕋᑖᖅ: 

ᐃᒡᓗᓕᒻᒥ ᐊᕐᕙᒐᓱᓐᓂᖅ

ᖃᐅᔨᓚᐅᕐᓯᐅᒃ ᓂᕈᐊᖅᑕᐅᕋᑖᕐᓯᒪᔪᑦ  
ᓄᓇᓕᓐᓂᑦ ᑲᑎᒪᔩᑦ ᑭᒃᑰᒻᒪᖔᑕ

ᓕᕙᐃ ᐹᓇᐸᔅ - ᐃᒃᐱᐊᕐᔪᒃ
ᓕᕙᐃ ᐹᓇᐸᔅ ᐃᓅᓚᐅᕐᓯᒪᔪᖅ ᓯᐅᕌᕐᔪᒻᒥ, ᓄᓇᓕᕋᓛᕐᓂᑦ ᓯᓚᑖᓂ ᐃᒡᓗᓕᒃ, ᓄᓇᕗᑦ ᑭᓯᐊᓂ 1967ᒥ ᐱᒋᐊᖅᑐᒍ 
ᓄᓇᖃᕐᓯᒪᓕᖅᑐᖅ ᐃᒃᐱᐊᕐᔪᒻᒥ ᑕᐃᒪᙵᓂᑦ. ᐱᓕᕆᖃᑦᑕᖅᑐᓂ ᓄᓇᖅᑲᑎᒋᔭᐅᓯᒪᔪᖅ ᐃᒃᐱᐊᕐᔪᒻᒥ, ᒪᐃᔭᒋᔭᐅᓯᒪᓪᓗᓂ, 
ᐃᔅᓯᕙᐅᑕᕆᔭᐅᓯᒪᓪᓗᓂ ᓈᓚᐅᑎᖃᕐᕕᒻᒧᑦ ᑲᑐᔾᔨᖃᑎᒌᓄᑦ, ᐃᔅᓯᕙᐅᑕᕐᒧᑦ-ᑐᖏᓕᐅᓯᒪᓪᓗᓂ ᐃᓪᓗᓕᕆᔨᒃᑯᓐᓄᑦ, 
ᑲᑎᒪᔨᐅᖃᑕᐅᓯᒪᓪᓗᓂ ᐊᖑᓇᓱᑦᑐᓕᕆᔨᒃᑯᓐᓄᑦ, ᐊᒻᒪᓗ ᐃᔅᓯᕙᐅᑕᕐᒧᑦ-ᑐᖏᓕᕆᔭᐅᓯᒪᓪᓗᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
ᓂᕈᐊᖅᑕᐅᓚᐅᕐᓯᒪᔪᖅ ᒪᓕᒐᓕᐅᖅᑎᐅᓂᕐᒧᑦ ᖁᑦᑎᑦᑐᒧᑦ 1995ᖑᑎᓪᓗᒍ ᐊᒻᒪᓗ ᓂᕈᐊᖅᑕᐅᑲᓐᓂᓚᐅᕐᓯᒪᒋᓪᓗᓂ 
ᒪᓕᒐᓕᐅᖅᑎᐅᓂᕐᒧᑦ 2004ᒥ. 2009ᒥ ᐱᒋᐊᖅᑐᓂ ᐹᓇᐸᔅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᓄᓇᖓᓐᓄᑦ 
ᑲᑎᒪᔨᐅᓯᒪᔪᖅ, ᐃᔅᓯᕙᐅᑕᕆᔭᐅᓯᒪᒋᓪᓗᓂ ᕿᑭᖅᑖᓗᒃ ᑯᐊᐳᕇᓴᒃᑯᓐᓄᑦ. ᐹᓇᐸᔅ ᐃᖅᑲᓇᐃᔭᕐᓯᒪᔪᖅ ᐊᔅᓱᕈᐊᖃᖅᑐᓂ 
ᑲᔪᓯᑎᑦᑎᕙᓪᓕᐊᓂᕐᒥᒃ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑎᓂᑦ ᐱᖃᑎᒋᓪᓗᒋᑦ 
ᐹᕕᓐᓛᓐ ᓴᕕᕋᔭᔅᓴᒥᒃ ᐅᔭᕋᓐᓂᐊᖅᑏᑦ ᐊᒻᒪᓗ ᐊᑐᓕᖁᔨᔾᔪᑕᐅᓯᒪᔪᓂᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ. ᐹᓇᐸᔅ 
ᖁᕕᐊᒋᔭᓕᒃ ᐊᖑᓇᓱᖃᑦᑕᕆᐊᔅᓴᖅ, ᐊᐅᓪᓚᖃᑦᑕᕆᐊᔅᓴᕐᓗ ᓄᓇᓕᒐᓴᕐᔪᐊᖃᕐᕕᓐᓄᑦ ᓇᒧᑐᐃᓐᓇᖅ ᐃᓚᒋᔭᐅᖃᑦᑕᕆᐊᔅᓴᖅ 
ᐃᓕᖅᑯᓯᓕᕆᓂᕐᒥᒃ ᑐᑭᓯᐅᒪᖃᑎᒌᓐᓂᕐᒧᑦ. ᐹᓇᐸᔅ ᓄᓕᐊᓕᒃ, ᑕᓪᓕᒪᓂᑦ ᕿᑐᕐᖓᖃᖅᑐᑎᒃ ᐊᒻᒪᓗ ᑕᓪᓕᒪᓂᑦ ᐃᕐᖑᑕᖃᖅᑐᑎᒃ.  

ᒫᑎᐅ ᓴ. ᔮ - ᑭᙵᐃᑦ   
ᒫᑎᐅ ᓴ. ᔮ ᐃᓅᓚᐅᕐᓯᒪᔪᖅ ᓄᓇᓕᕋᓛᕐᓂᑦ ᓯᓚᑖᓂ ᑭᙵᐃᑦ, ᓄᓇᕗᑦ, ᑭᓯᐊᓂ ᑭᙵᕐᒥᐅᑕᐅᓯᒪᔪᖅ 16ᓂᑦ 
ᐅᑭᐅᖃᓕᓚᐅᕐᓯᒪᒐᒥᓂᑦ. ᔮ ᒪᐃᔭᒋᔭᐅᓚᐅᕐᓯᒪᔪᖅ ᐊᒻᒪᓗ ᒪᐃᔭᒧᑦ-ᑐᖏᓕᐅᓚᐅᕐᓯᒪᔪᖅ ᑭᙵᕐᓂᑦ, ᐃᓚᒋᔭᐅᖃᑦᑕᕐᓯᒪᔪᖅ 
ᐊᖑᓇᓱᑦᑐᓕᕆᔨᒃᑯᓐᓂ, ᑯᐊᐸᒃᑯᑦ ᑲᑎᒪᔨᕋᓛᖏᓐᓂ, ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 1990ᖏᓐᓂ 
ᐃᓚᒋᔭᐅᖃᑦᑕᕐᓯᒪᔪᖅ ᑕᐃᒪᙵᓂᑦ. ᑐᕌᒐᓕᒃ ᓴᐳᔾᔨᒍᒪᓂᕐᒥᑦ ᐃᓄᐃᑦ ᐱᔪᓐᓇᐅᑎᖏᓐᓂᒃ ᐊᒻᒪᓗ ᐋᖅᑭᐅᒪᑎᑦᑎᒍᒪᓪᓗᓂ 
ᑐᙵᕕᑦᑎᐊᕙᒻᒥᒃ ᐃᓄᐃᑦ ᐃᓕᖅᑯᓯᖓᓐᓄᑦ ᑭᒡᒐᖅᑐᐃᓯᓐᓈᑦ ᐱᔪᒪᔭᖏᓐᓂᒃ ᑭᙵᕐᒥᐅᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑎᒍᑦ. ᔮ ᓄᓕᐊᖓᓗ ᕿᑐᕐᖓᓖᒃ ᑎᓴᒪᐅᔪᖅᑐᓂᑦ, 11ᓂᑦ ᐃᕐᖑᑕᓖᒃ, ᐊᒻᒪᓗ ᒪᕐᕉᓐᓂᒃ ᐃᓗᓕᓖᒃ. ᐱᕕᖃᓕᕋᐃᒐᒥ 
ᔮ ᖁᕕᐊᒋᔭᖃᓲᖅ ᐊᖑᓇᓱᓐᓂᕐᒥᒃ ᐃᖃᓗᒐᓱᖃᑦᑕᓂᕐᒥᓪᓗ ᐊᒻᒪᓗ ᐃᓅᓐᓇᔮᑐᐃᓐᓇᓂᕐᒥᒃ ᐋᖓᔮᖅᑎᐅᖏᓪᓗᓂ. 

ᓚᐃᓴ ᓂᖏᐅᖅ - ᐊᐅᓱᐃᑦᑐᖅ
ᓚᐃᓴ ᓂᖏᐅᖅ ᐃᓅᓚᐅᕐᓯᒪᔪᖅ ᐸᓐᓂᖅᑑᒥ, ᓄᓇᕗᒥ ᑭᓯᐊᓂ ᓄᓇᖃᕐᓯᒪᔪᖅ ᓴᓇᙳᐊᕐᕕᒻᒥ ᓄᓇᓕᕋᓛᕐᓂᑦ ᐊᒻᒪᓗᑦᑕᐅᖅ 
ᑲᖏᖅᑐᒑᐱᒻᒥ ᓄᓇᑖᓚᐅᖅᑎᓐᓇᒍ ᓱᓕ ᐊᐅᓱᐃᑦᑐᕐᒥ 1962ᖑᑎᓪᓗᒍ. ᓂᖏᐅᖅ ᐱᓕᕆᖃᑦᑕᖅᑐᓂ ᓄᓇᖅᑲᑎᒋᔭᐅᓯᒪᔪᖅ 
ᐊᐅᓱᐃᑦᑐᕐᒥ 1974ᒥ ᐱᒋᐊᖅᑐᓂ, ᒪᐃᔭᒋᔭᐅᓚᐅᕐᓯᒪᔪᖅ, ᐃᔅᓯᕙᐅᑕᕆᔭᐅᓯᒪᔪᖅ ᐃᓕᓐᓂᐊᖅᑐᓕᕆᔨᒃᑯᓐᓂ, ᐊᒻᒪᓗ 
ᑲᑎᒪᔨᐅᖃᑕᐅᓯᒪᔪᖅ ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᕐᓂᑦ. ᓂᖏᐅᖅ ᐃᓄᐃᑦ ᐃᓕᖅᑯᓯᖓᑦ ᐅᖃᐅᓯᖓᓪᓗ 
ᓯᕗᓪᓕᐸᐅᑦᑎᐅᔾᔭᖏᒃ ᑲᑎᒪᔨᐅᖃᑕᐅᓂᖓᓂ. ᐃᓚᒐᓴᖏᑦ, ᐃᓚᒋᔭᐅᓪᓗᑎᒃ ᑎᓴᒪᑦ ᕿᑐᕐᖓᖏᑦ ᐊᒻᒪᓗ 11 ᐃᕐᖑᑕᖏᑦ 
ᖁᕕᐊᒋᓗᐊᙳᐊᖅᑐᓂᒋᑦ ᖁᕕᐊᒋᔭᖃᕐᒥᔪᖅ ᐊᖑᓇᓱᖃᑦᑕᓂᕐᒥᒃ, ᒥᕐᓱᖃᑦᑕᓂᕐᒥᒃ, ᐃᑲᔪᖃᑦᑕᓂᕐᒥᓪᓗ ᓄᓇᖅᑲᑎᒥᓂᒃ.  

Hᐊᐅᓕ ᐊᓗᑭ - ᕿᑭᖅᑕᕐᔪᐊᖅ
Hᐊᐅᓕ ᐊᓗᑭ ᐃᓅᓚᐅᕐᓯᒪᔪᖅ ᐹᓪᓚᕕᒻᒥ ᓄᓇᓕᕋᓛᕐᓂᑦ, ᐊᒻᒪᓗ ᐊᐅᓪᓛᖅᑎᑕᐅᓂᑰᓪᓗᑎᒃ ᕿᑭᖅᑕᕐᔪᐊᕐᒧᑦ 1967ᒥ. 
ᐱᔭᕇᕐᓯᓚᐅᖅᑐᓂ ᖁᕝᕙᓯᓐᓂᓕᒻᒥᒃ 8ᓂᑦ, ᐊᐅᓪᓛᓚᐅᕐᓯᒪᔪᖅ ᐃᖃᓗᓐᓄᑦ ᐃᓕᓐᓂᐊᑲᓐᓂᕐᓂᐊᕋᒥ ᐊᒻᒪᓗ ᓯᓚᑦᑐᓴᕐᕕᒻᒧᑦ 
ᐃᓕᓐᓂᐊᕆᐊᖅᑐᓂ. ᑐᓵᔨᐅᓯᒪᔪᖅ/ᑐᑭᓕᐅᕆᔨᐅᓯᒪᔪᖅ Hᐊᒪᓚᒃᑯᑦ ᑲᑎᒪᔨᖏᓐᓄᑦ, ᐸᕐᓇᐃᔨᐅᓯᒪᔪᖅ ᐊᒻᒪᓗ ᓄᓇᓕᕆᔨᐅᓯᒪᔪᖅ, 
ᐊᒻᒪᓗ ᐱᕙᓪᓕᐊᔪᓕᕆᔨᐅᓯᒪᓪᓗᓂ. 2000ᒥ ᐊᖑᓇᓱᑦᑐᓕᕆᔨᒃᑯᓐᓄᑦ ᐊᐅᓚᑦᑎᔨᐅᓯᒪᔪᖅ. ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᑲᑎᒪᔨᐅᓗᓂ ᐸᕐᓇᑦᑐᖅ ᐃᑲᔪᖃᑦᑕᓂᐊᕐᓂᕐᒧᑦ ᕿᑭᖅᑕᕐᔪᐊᕐᒥᐅᓂᑦ ᑐᑭᓯᖁᓪᓗᒋᑦ ᑲᑐᔾᔨᖃᑎᒌᒃᑯᑦ 
ᐃᑲᔫᑎᒋᕙᑦᑕᖏᓐᓂᒃ, ᐊᑐᐊᒐᖏᓐᓂᒃ ᐊᐅᓚᔾᔪᓯᕆᕙᑦᑕᖏᓐᓂᓪᓗ. ᓂᕆᐅᑦᑐᖅ ᐱᖃᑕᐅᑎᑦᑎᒋᐊᒃᑲᓐᓂᕈᒪᓪᓗᓂ ᐃᓄᑐᖃᕐᓂᑦ 
ᑲᑐᔾᔨᖃᑎᒌᒃᑯᑦ ᐃᖅᑲᓇᐃᔮᕆᕙᑦᑕᖏᓐᓂᒃ. ᐊᓗᑭ ᓄᓕᐊᖓᓗ ᑕᓪᓕᒪᓂᑦ ᕿᑐᕐᖓᓖᒃ (ᒪᕐᕉᒃ ᑎᒍᐊᖅᑖᖑᓯᒪᔫᒃ ᐃᓚᒌᓄᑦ), 
ᐊᒻᒪᓗ ᐱᖓᓲᔪᖅᑐᓂᑦ ᐃᕐᖑᑕᖃᖅᑐᑎᒃ. ᐊᖑᓇᓱᑦᑎᓪᓚᕆᐅᓪᓗᓂ ᖁᕕᐊᒋᔭᖃᓪᓚᕆᖃᑦᑕᖅᑐᖅ ᓂᕆᑎᑦᑎᖃᑦᑕᕆᐊᔅᓴᖅ 
ᓄᓇᖅᑲᑎᒥᓂᒃ ᐊᖑᓂᒃᑕᒥᓂᖏᓐᓂᒃ.   

ᐲᑕ ᐃᕕᒃ - ᐸᓐᓂᖅᑑᖅ
ᐲᑕ ᐃᕕᒃ ᐃᓅᓚᐅᕐᓯᒪᔪᖅ ᓇᐅᔭᔮᕐᕕᒻᒥ, ᓄᓇᓕᕋᓛᕐᓂᑦ ᓯᓚᑖᓂ ᐸᓐᓂᖅᑑᖅ, ᓄᓇᕗᑦ ᒫᓐᓇ ᐸᓐᓂᖅᑑᕐᒥᐅᑕᖅ. ᐃᕕᒃ 
ᓇᒻᒥᓂᖅ ᐃᖅᑲᓇᐃᔭᕐᕕᖁᑎᖃᕐᓯᒪᔪᖅ, ᑲᑎᒪᔨᐅᖃᑕᐅᓯᒪᔪᖅ ᐸᓐᓂᖅᑑᒥ ᐃᓪᓗᓕᕆᔨᒃᑯᓐᓄᑦ, ᐊᒻᒪᓗ ᓂᕈᐊᖅᑕᐅᓯᒪᔪᒧᑦ 
ᐃᑲᔪᖅᑎᐅᓯᒪᓪᓗᓂ ᓯᕗᓕᖅᑎ ᐹᓪ ᐅᑲᓕᕐᒧᑦ. ᑐᕌᒐᓕᒃ ᐃᓄᐃᑦ ᐱᖅᑯᓯᖏᓐᓂᒃ ᐊᑐᖅᑕᐅᖏᓐᓇᖁᔨᓪᓗᓂ ᐊᒻᒪᓗ 
ᐋᖅᑭᔅᓱᐃᓂᕐᒥᒃ ᐃᑲᔫᑎᔅᓴᑲᓐᓂᕐᓂᑦ ᐃᓄᓐᓄᑦ ᐸᓐᓂᖅᑑᒥ. ᐃᕕᒃ ᖁᕕᐊᒋᔭᓕᒃ ᐊᖑᓇᓱᖃᑦᑕᓂᕐᒥᒃ ᐊᒻᒪᓗ ᓅᓯᒪᖃᑦᑕᓂᕐᒥᒃ. 
ᓄᓕᐊᕇᒃ ᓘᓯᒃᑯᒃ ᕿᑐᕐᖓᓖᒃ ᒪᕐᕉᓐᓂᒃ.  

ᐹᓪ ᐊᒪᕈᐊᓕᒃ - ᖃᐅᓱᐃᑦᑐᖅ
ᐹᓪ ᐊᒪᕈᐊᓕᒃ ᐃᓅᓚᐅᕐᓯᒪᔪᖅ ᐅᒥᐊᕐᔪᐊᕐᒥ ᐃᖏᕐᕋᓪᓗᑎᒃ ᐊᒻᒪᓗ ᐱᕈᕐᓯᒪᓪᓗᓂ ᖃᐅᓱᐃᑦᑐᖅ, ᓄᓇᕗᒥ. ᐃᓚᒋᔭᐅᖃᑦᑕᕐᓯᒪᔪᖅ 
ᓄᓇᓕᓐᓂᑦ ᐊᒥᓱᓂᑦ ᐊᕐᕌᒍᓂᑦ ᑲᑎᒪᔨᐅᖃᑕᐅᓯᒪᓪᓗᓂ Hᐊᒪᓚᒃᑯᑦ ᑲᑎᒪᔨᖏᓐᓄᑦ, ᐊᖑᓇᓱᑦᑐᓕᕆᔨᒃᑯᓐᓄᑦ, ᐊᒻᒪᓗ 
ᑯᐊᐸᒃᑯᓐᓄᑦ ᑲᑎᒪᔨᐅᖃᑕᐅᖃᑦᑕᓯᓐᓈᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. ᑕᐃᒪᙵᑦ ᓄᓇᕗᑦ ᐱᙳᖅᑎᑕᐅᓚᐅᕐᓯᒪᒻᒪᑦ 
ᐃᖅᑲᓇᐃᔭᕐᓯᒪᔪᖅ ᐋᖅᑭᔅᓱᐃᖃᑕᐅᓪᓗᓂ ᐃᓄᓐᓄᑦ-ᓯᕗᓕᖅᑕᐅᔪᓄᑦ ᑲᑐᔾᔨᖃᑎᒌᓄᑦ ᐋᖅᑭᐹᓪᓕᑎᑦᑎᓇᓱᐊᖅᑐᑎᒃ ᐃᓄᓐᓄᑦ 
ᐊᒻᒪᓗ ᓯᕗᓂᔅᓴᑎᓐᓄᑦ. ᑐᕌᒐᓕᒃ ᐃᓄᐃᑦ ᐱᖅᑯᓯᖏᓐᓂᒃ ᐊᑐᖅᑕᐅᖏᓐᓇᖁᔨᓪᓗᓂ ᓂᕈᐊᖅᑕᐅᑲᓐᓂᕋᑖᕐᓯᒪᑎᓪᓗᒍ ᓄᓇᓕᓐᓂᑦ 
ᑲᑎᒪᔨᐅᓂᕐᒧᑦ. ᐊᒪᕈᐊᓕᒃ ᐊᑕᐅᓯᕐᒥᒃ ᐃᕐᓂᓕᒃ ᐊᒻᒪᓗ ᖁᓕᓂᑦ ᐃᕐᖑᑕᖃᖅᑐᓂ ᖁᕕᐊᒋᔭᖃᖅᑐᓂᓗ ᐊᖑᓇᓱᖃᑦᑕᕆᐊᔅᓴᖅ 
ᐊᒻᒪᓗ ᐅᔭᕋᑦᑕᕋᔅᓴᕐᓯᐅᖃᑦᑕᕆᐊᔅᓴᖅ. 

ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᑐᑭᓯᑎᑦᑎᒋᐊᕈᑎᖓᑦ

“ᓴᐃᒻᒪᕐᓗᓂ” ᓇᒻᒥᓂᖅ ᓴᐃᒻᒪᐅᑎᒋᓗᓂ ᓴᐃᒻᒪᓇᕐᖓᑦ; ᓴᐃᒻᒪᖃᑎᒌᓐᓂᖅ 
ᑐᑭᖃᕐᖓᑦ ᓴᐃᒻᒪᐅᑎᓂᖏᓐᓂᒃ ᐊᑲᐅᙱᓕᐅᕈᑎᖃᓚᐅᖅᑐᑎᒃ ᐃᓅᒃ ᒪᕐᕉᒃ 
ᐅᕝᕙᓘᓐᓃᑦ ᐃᓄᒋᐊᓐᓂᕐᓴᐃᑦ, ᐅᕝᕙᓘᓐᓃᑦ ᑲᑎᒻᒪᔪᑦ. ᓴᐃᒻᒪᖃᑎᒌᑦᑐᖃᓲᖑᒻᒪᑦ 
ᑕᐃᔅᓱᒪᓂ ᐊᑭᕋᕇᒥᓃᑦ ᑲᑎᔭᕋᐃᒻᒪᑕ, ᐹᖅᑐᑎᒃ, ᓴᐃᒻᒪᐅᑎᓂᐊᓕᕋᒥᒃ 
ᖃᓄᐃᒍᑎᒋᓯᒪᔭᖓᓐᓂᒃ. 

ᑭᓪᓕᓯᓂᐊᖅᑏᑦ ᐱᔭᕇᕈᑎᖏᑦ ᐅᓂᒃᑳᑦ ᑲᔪᓯᑎᑦᑎᓂᖅ ᓴᐃᒻᒪᖃᑎᒌᓐᓂᕐᒥᒃ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ, ᐊᒻᒪᓗᑦᑕᐅᖅ ᒐᕙᒪᑐᖃᒃᑯᓐᓂ 
ᐊᒻᒪᓗ ᐅᑭᐅᖅᑕᖅᑐᒥ ᒐᕙᒪᒃᑯᓐᓂᑦ ᑲᔪᓯᑎᑦᑎᖁᔨᓯᒪᒻᒪᑕ ᐊᒥᓱᓂᑦ 
ᐊᑐᓕᖁᔨᔾᔪᑎᒋᓯᒪᔭᖏᓐᓂᒃ ᐱᔨᑦᑎᕋᑦᑎᐊᓂᕐᓴᐅᖃᑦᑕᓂᐊᕐᖓᑕ 
ᐃᓄᓐᓂᑦ. ᑲᑐᔾᔨᖃᑎᒌᒃᑯᑦ ᑲᑐᔾᔨᖃᑎᖃᕐᓯᒪᒻᒪᑕ ᑎᒍᒥᐊᖅᑎᐅᖃᑕᐅᔪᓂᑦ 
ᑲᒪᒋᔭᖃᕐᐸᓕᐊᓪᓗᑎᒃ ᑖᒃᑯᓂᖓ ᐃᖅᑲᓇᐃᔮᕆᔭᕆᐊᓕᖏᓐᓂᒃ, ᐅᓪᓗᒥᒧᑦ 
ᑎᑭᑦᑐᒍ ᐱᕙᓪᓕᐊᑎᑦᑎᓯᒪᕗᒍᑦ ᐊᒥᓱᓂᑦ ᐊᑐᓕᖁᔨᔾᔪᑕᐅᓯᒪᔪᓂᑦ.  

ᐅᓪᓕᒥᒧᑦ ᑎᑭᑦᑐᒍ ᐃᓚᖏᑦ ᐃᖅᑲᓇᐃᔮᕆᓯᒪᔭᕗᑦ ᑲᔪᓯᑎᑦᑎᕙᓪᓕᐊᓪᓗᑕ 
ᑭᓪᓕᓯᓂᐊᖅᑏᑦ ᐊᑐᓕᖁᔨᔾᔪᑎᒋᓯᒪᔭᖏᓐᓂᒃ ᐅᑯᐊ:    

 • ᐃᓄᓐᓂᑦ ᐊᑐᕈᓐᓇᑎᑦᑎᓂᖅ ᑭᓪᓕᓯᓂᐊᖅᑏᑦ ᒥᔅᓵᓄᑦ 
ᑎᑎᖅᑲᖁᑎᖃᕐᕕᒻᒥᑦ 

 • ᑭᓪᓕᓯᓂᐊᖅᑏᑦ ᑕᕐᕆᔮᔅᓴᓕᐊᒥᓂᖏᓐᓂᒃ ᐅᓂᒃᑳᖅᑐᓂᑦ 
ᑕᑯᔭᔅᓴᕈᖅᑎᑦᑎᓂᖅ ᐃᓄᓕᒫᓄᑦ ᑭᓪᓕᓯᓂᐊᖅᑏᑦ ᖃᕋᓴᐅᔭᒃᑯᑦ 
ᐃᑭᐊᖅᑭᕕᖓᓐᓂ ᐅᕙᓂ www.qtcommission.ca

 • ᑲᒪᒋᔭᖃᕐᓂᖅ ᐋᖅᑮᔪᒪᓪᓗᑎᒃ ᓴᐃᒻᒪᖃᑎᒌᓐᓂᕐᒧᑦ 
ᐱᔭᕆᐊᑭᓪᓕᑎᑦᑎᔨᐅᓂᐊᖅᑐᓂᑦ 

 • ᐃᖅᑲᓇᐃᔮᖃᕐᓂᖅ ᐸᕐᓇᐅᑎᓂᑦ ᐃᓕᓴᕐᓯᓂᕐᒧᑦ ᐃᓄᓐᓂᑦ ᐸᓖᓯᒥᐅᑕᕐᓂᑦ

 • ᐃᖅᑲᓇᐃᔮᖃᐃᓐᓇᖅᑐᑦ ᓇᓂᓚᕗᑦ ᐃᖅᑲᓇᐃᔮᖓᓐᓂᒃ - 
ᖃᐅᔨᓇᓱᑉᐸᑦᑐᑎᒃ ᓇᒥ ᐃᓗᕕᖅᑕᐅᓂᑰᒻᒪᖔᑕ ᐃᓄᐃᑦ 
ᐊᐅᓪᓚᖅᑎᑕᐅᓂᑯᒥᓃᑦ ᑕᒫᙵᑦ ᓄᓇᑦᑎᓐᓂ ᐋᓐᓂᐊᕕᓕᐊᖅᑎᑕᐅᓪᓗᑎᒃ 

 • ᐃᖅᑲᓇᐃᔮᖃᕐᓂᖅ ᐸᕐᓇᐅᑎᓂᑦ ᑲᔪᓯᑎᑦᑎᕙᓪᓕᐊᓂᕐᒧᑦ 
ᐃᓕᖅᑯᓯᓕᕆᓂᕐᒥᒃ ᐃᓕᓐᓂᐊᑎᑦᑎᓂᕐᒥᒃ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᓂᑦ  

ᑭᓪᓕᓯᓂᐊᖅᑏᑦ ᑎᑎᖅᑲᖁᑎᖃᕐᕕᖓᓐᓂ ᓂᐱᖁᑎᑕᖃᐅᖅᑐᖅ, 
ᑕᕐᕆᔮᔅᓴᖅᑕᖃᐅᖅᑐᖅ, ᐊᒻᒪᓗ ᑎᑎᕋᖅᑕᐅᓯᒪᔪᓂᑦ ᓂᐱᓕᐅᖅᑕᐅᓂᑯᒥᓂᕐᓂᑦ 
ᐅᓂᒃᑳᒥᓂᕐᓂᑦ ᐱᑕᓕᒃ ᑭᓪᓕᓯᓂᐊᖅᑏᑦ ᑲᒪᒋᓯᒪᔭᖏᓐᓂᒃ, ᐊᒻᒪᓗᑦᑕᐅᖅ 
ᐃᑦᑕᕐᓂᓴᕐᓂᑦ ᑎᑎᖅᑲᖁᑎᓂᑦ. ᑭᓪᓕᓯᓂᐊᖅᑏᑦ ᑎᑎᖅᑲᖁᑎᖃᕐᕕᖓᑦ 
ᐱᓕᕆᔾᔪᑎᐅᒻᒪᑦ ᑐᑭᓯᕕᔅᓴᐅᓪᓗᑎᒃ ᑕᐃᒃᑯᓇᙵᑦ ᓇᒻᒥᓂᖅ ᐅᓂᒃᑳᕐᓯᒪᔪᓂᑦ 
ᑭᓪᓕᓯᓂᐊᖅᑏᑦ ᓈᓚᖃᑦᑕᑎᓪᓗᒋᑦ ᐊᒻᒪᓗ ᐃᓚᒋᔭᐅᓪᓗᑎᒃ ᑲᑐᔾᔨᖃᑎᒌᒃᑯᑦ 

ᑲᒪᒋᓂᐊᕐᓂᕋᕐᓯᒪᔭᖏᓐᓄᑦ ᑭᓪᓕᓯᓂᐊᖅᑏᑦ ᐃᖅᑲᓇᐃᔮᕆᓯᒪᔭᖏᑦ 
ᓇᒥᑐᐃᓐᓈᖅᑐᓄᑦ ᑕᑯᔭᐅᖃᑦᑕᕈᓐᓇᖁᓪᓗᒋᑦ. ᐃᓄᐃᑦ ᐱᔪᒪᒐᔭᖅᑐᑦ 
ᑎᑎᖅᑲᖁᑎᖃᕐᕕᒦᑦᑐᓂᑦ ᑎᓕᐅᖅᑕᐅᕗᑦ ᑎᑎᕋᖃᑦᑕᖁᓪᓗᒋᑦ ᑐᔅᓯᕋᐅᒻᒥᑦ 
ᑕᑯᔪᒪᓂᕐᒧᑦ ᑭᓪᓕᓯᓂᐊᖅᑏᑦ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓐᓂ.  

ᑕᕐᕆᔮᔅᓴᓕᐊᖑᓯᒪᔪᑦ ᐅᓂᒃᑳᑎᓪᓗᒋᑦ ᑕᑯᔭᔅᓴᐅᒻᒥᔪᑦ ᑭᓪᓕᓯᓂᐊᖅᑏᑦ 
ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓐᓂ ᐃᓚᒋᔭᐅᓪᓗᓂ ᑲᑐᔾᔨᖃᑎᒌᒃᑯᑦ 
ᑲᒪᒋᔭᖃᕐᓂᐊᕐᓂᕋᕐᓯᒪᓂᖏᓐᓄᑦ ᐃᖅᑲᓇᐃᔮᖑᓯᒪᔪᓂᑦ ᑭᓪᓕᓯᓂᐊᖅᑎᓂᑦ 
ᑕᑯᔭᔅᓴᐅᑎᑦᑎᓗᑎᒃ ᑭᒃᑯᑐᐃᓐᓇᓕᒫᑦᑎᐊᓄᑦ ᖃᓄᑐᐃᓐᓇᓕᒫᑦᑎᐊᖅ.  

ᑭᖑᓪᓕᕐᐹᒥ, ᑲᔪᓯᑎᑦᑎᕙᓪᓕᐊᓗᑎᒃ ᑭᓪᓕᓯᓂᐊᖅᑏᑦ ᐊᑐᓕᖁᔨᔾᔪᑎᒋᓯᒪᔭᖏᓐᓂᒃ, 
ᑲᑐᔾᔨᖃᑎᒌᒃᑯᑦ ᑲᑎᒪᑎᑦᑎᓛᖅᑐᑦ ᓯᕗᓪᓕᕐᐹᒥ ᓴᐃᒻᒪᖃᑎᒌᓐᓂᕐᒧᑦ 
ᐱᔭᕆᐊᑭᓪᓕᑎᑦᑎᔨᓂᑦ, ᑲᑎᑎᑦᑎᓗᑎᒃ ᑎᒍᒥᐊᖅᑎᐅᖃᑕᐅᔪᓂᑦ ᓲᕐᓗ 
ᒐᕙᒪᑐᖃᒃᑯᓐᓂ, ᑲᓇᑕᐅᑉ ᒐᕙᒪᒃᑯᖏᓐᓂ, ᓄᓇᕗᑦ ᒐᕙᒪᒃᑯᖏᓐᓂ, 
ᐸᓖᓯᒃᑯᓐᓂᑦ, ᐊᒻᒪᓗ ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᒍᑎᖃᓛᕐᖓᑕ ᑲᑐᔾᔨᓗᑎᒃ 
ᐱᓇᓱᐊᕈᑎᖓᓐᓂᒃ ᑲᔪᓯᑎᑦᑎᕙᓪᓕᐊᓂᕐᒥᒃ.   

ᑲᑐᔾᔨᖃᑎᒌᒃᑯᑦ ᐃᖅᑲᓇᐃᔭᖃᑎᖃᕐᒥᔪᑦ ᐸᓖᓯᒃᑯᓐᓂᑦ ᐊᒻᒪᓗ 
ᑎᑎᕋᖅᑎᒥᒃ ᑎᐊᕗᕋ ᑭᒡᔪᒐᓕᒃ ᕙᐃᑉᓯᑕᒥᒃ ᐃᓕᓴᕆᔭᐅᓯᒪᑦᑎᐊᖁᓪᓗᒋᑦ 
ᐃᖅᑲᓇᐃᔭᖃᑦᑕᕐᓂᒥᓂᖏᑦ ᐃᓄᐃᑦ ᐸᓖᓯᒥᐅᑕᐅᕙᑦᑐᒥᓃᑦ ᑕᒫᓂ 
ᓄᓇᑦᑎᓐᓂ ᑕᐃᒫᒃ ᐊᑐᓕᖁᔨᔾᔪᑎᖃᕐᓯᒪᒻᒪᑕ ᑭᓪᓕᓯᓂᐊᖅᑏᑦ ᐅᓂᒃᑳᖏᓐᓂ. 
ᑲᑐᔾᔨᖃᑎᒌᕝᕕᕗᑦ ᐃᑲᔪᖅᑐᑦ ᑭᒡᔪᒐᓕᒃ ᕙᐃᑉᓯᑕᒥᒃ ᐅᖃᓕᒫᒐᓕᐅᖅᑎᓪᓗᒍ 
ᐃᓄᐃᑦ ᐸᓖᓯᒥᐅᑦ ᓄᓇᕗᒥ ᐃᑲᔪᖅᑐᒍ ᖃᐅᔨᓴᕈᑎᖓᓂ ᕿᑭᖅᑕᓂ ᓄᓇᓕᓐᓂᑦ. 

ᑲᑐᔾᔨᖃᑎᒌᒃᑯᑦ ᐊᒻᒪᓗ ᑎᒍᒥᐊᖅᑎᐅᖃᑕᐅᔪᑦ ᐃᖅᑲᓇᐃᔭᖃᑎᖃᕐᓯᒪᔪᑦ 
ᒐᕙᒪᑐᖃᒃᑯᓐᓂ ᕿᓂᖃᑦᑕᖅᑐᑎᒃ ᐃᓗᕕᕐᓂᑦ ᐃᓚᒋᔭᐅᔪᓂᑦ ᑐᖁᓚᐅᕐᓯᒪᔪᓂᑦ 
ᖃᓪᓗᓈᑦ ᓄᓇᖓᓐᓂ ᑲᓇᑕᒥ ᐋᓐᓂᐊᕕᓕᐊᕐᓯᒪᓪᓗᑎᒃ ᑕᐃᒫᒃ 
ᐊᑐᓕᖁᔨᔾᔪᑎᖃᕐᓯᒪᒻᒪᑕ ᑭᓪᓕᓯᓂᐊᖅᑏᑦ ᐅᓂᒃᑳᖏᓐᓂᒃ. ᓇᓂᓚᕗᑦ 
ᐃᑲᔪᖃᑦᑕᕐᖓᑕ ᕿᓂᖅᑎᓪᓗᑕ ᐃᓚᒋᔭᐅᓚᐅᕐᓯᒪᔪᓂᑦ ᐋᓐᓂᐊᕕᓕᐊᕐᓯᒪᔪᒥᓂᕐᓂᑦ.   

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᓄᓇᕗᑦ ᒐᕙᒪᒃᑯᖏᓪᓗ, 
ᒐᕙᒪᑐᖃᒃᑯᓪᓗ ᐱᓕᒻᒪᒃᓴᐃᕕᑦᑎᒍᑦ, ᒐᕙᒪᑐᖃᒃᑯᓐᓂ ᐱᓕᒻᒪᒃᓴᐃᕕᒃ ᐃᓄᐃᑦ 
ᐃᖅᑲᓇᐃᔭᖃᑦᑕᖁᓪᓗᒋᑦ ᓄᓇᕗᒥ ᐃᖅᑲᓇᐃᔭᖅᑐᑦ ᐋᖅᑭᔅᓱᐃᓪᓗᑎᒃ ᐊᒻᒪᓗ 
ᑲᔪᓯᑎᑦᑎᕙᓪᓕᐊᓪᓗᑎᒃ ᐃᓕᖅᑯᓯᕐᒥᒃ ᐃᓕᓐᓂᐊᑎᑦᑎᓂᕐᒥᒃ ᐃᓘᓐᓇᖏᓐᓂᒃ 
ᐃᖅᑲᓇᐃᔭᖅᑐᓕᒫᓂᑦ ᐃᖅᑲᓇᐃᔮᖃᕐᐸᑦᑐᓂᑦ ᐊᑦᑐᐃᕙᑦᑐᓂᑦ ᐃᓄᓐᓂᑦ ᑕᐃᒫᒃ 
ᓇᓗᓇᐃᖅᑕᐅᓯᒪᒻᒪᑦ ᑭᓪᓕᓯᓂᐊᖅᑏᑦ ᐊᑐᓕᖁᔨᔾᔪᑎᒋᓯᒪᔭᖏᓐᓂᒃ.  

www.qtcommission.ca

ᑎᓴᒪᐅᔪᙱᒐᖅᑐᓂᑦ ᐊᕐᕌᒍᓂᑦ ᑐᖏᓕᕇᓂᑦ, ᑲᑐᔾᔨᖃᑎᒌᒃᑯᑦ 
ᑲᑐᔾᔨᖃᑎᖃᕐᖓᑕ ᑐᓴᕋᔅᓴᓕᕆᕙᑦᑐᓂᑦ Inhabit Media ᓴᖅᑭᑎᑦᑎᕙᑦᑐᑎᒃ 
ᐅᖃᓕᒫᒐᓕᐊᒥᓂᕐᓂᑦ ᐃᓄᒃᑎᑑᖓᔪᓂᑦ ᓱᕈᓯᕐᓄᑦ ᑐᕌᖓᔪᓂᑦ ᑖᒃᑯᐊ 
ᐱᒋᐊᕈᑎᑦᑎᐊᕙᐃᑦ ᐱᓕᕆᐊᑎᒍᑦ ᑲᒪᒋᔭᐅᕙᑦᑐᑦ. ᑕᕝᕙᓂ ᐱᓕᕆᐊᕐᒥ, 
ᑲᑐᔾᔨᖃᑎᒌᒃᑯᑦ ᐃᑉᐱᒍᓱᔅᓯᒪᓗᐊᕐᖓᑕ ᓱᕈᓯᐅᓂᖏᓐᓂ ᐅᖃᓕᒫᖃᑦᑕᓂᕐᒥᒃ 
ᐊᒻᒪᓗ ᐃᓄᒃᑎᑐᑦ ᐅᖃᕆᐅᕐᓴᓂᕐᒥᒃ ᓱᕈᓯᕐᓄᑦ ᐊᒻᒪᓗ ᐊᑯᓐᓂᖓᓃᑦᑐᓄᑦ 
ᐃᓕᓴᕕᒻᒥ ᐃᓕᓐᓂᐊᐸᑦᑐᓄᑦ.  

ᑮᓇᐅᔭᖅᑖᖅᑎᑕᐅᓯᒪᓪᓗᑎᒃ ᑲᓇᑕᒥᐅᓄᑦ ᐊᑐᖅᑕᐅᖃᑦᑕᕐᓯᒪᔪᑐᖃᕐᓄᑦ 
ᓄᓇᖃᖅᑳᕐᓯᒪᔪᓄᑦ ᐅᖃᐅᓯᓕᕆᓂᕐᒧᑦ ᐸᕐᓇᐅᑎᓂᑦ, ᒪᕐᕉᒃ ᓯᕗᓪᓕᕐᐹᑦᑎᐊᒥᒃ 
ᕿᑭᖅᑕᓂ ᑎᑎᕋᖅᑎᕈᕐᓯᒪᔫᒃ, ᓈᓐᓯ ᒪᐃᒃ ᐃᖃᓗᒻᒥᐅᑕᖅ ᐊᒻᒪᓗ ᔪᐊᓇᓯ 
ᖄᐱᒃ ᐸᓐᓂᑑᕐᒥᐅᑕᖅ ᐅᖃᓕᒫᒐᓕᐅᕐᐸᓕᐊᒻᒪᑎᒃ ᓄᑖᓂᑦ ᑖᒃᑯᐊ 
ᑕᑯᔭᔅᓴᕈᓛᖅᑐᑎᒃ ᐅᐱᕐᖔᖅ 2017ᒥ. 

ᓈᓐᓯ ᒪᐃᒃ ᐃᖃᓗᓐᓂ-ᓄᓇᖃᖅᑐᓂ ᓂᔾᔭᐅᓯᔭᖅᑎ ᐊᒻᒪᓗ ᑲᑕᔾᔭᖅᑎ. 
ᐃᙱᓲᖅ ᐊᒻᒪᓗ ᐃᙱᑎᑦᑎᖃᑦᑕᓲᖅ ᓂᔾᔭᐅᓯᔭᖅᑎᐅᖃᑎᖏᓐᓂ 
ᐸᐃᒡᒑᓚᖃᐅᑏᑦ ᐊᒻᒪᓗ ᐱᒋᐊᖅᑎᑦᑎᓯᒪᓪᓗᓂ ᐋᑯᓗᒃ ᓂᔾᔭᐅᓯᔭᕐᓂᕐᒥᒃ, 
ᑖᓐᓇ ᓄᓇᕗᒥ ᓯᕗᓪᓕᕐᐹᖑᖃᑕᐅᓪᓗᓂ ᓂᐱᓕᐊᕆᓯᒪᔭᖓ. ᔪᐊᓇᓯ ᖄᐱᒃ 
ᑖᓐᓇ ᖃᐅᔨᒪᔭᐅᑦᑎᐊᖅᑐᖅ ᐃᓄᑐᖃᖅ ᐸᓐᓂᑑᕐᒥᐅᑕᖅ ᐊᒻᒪᓗ ᐃᓄᑐᖃᕐᓂᑦ 
ᑭᒡᒐᑐᖅᑎᐅᓪᓗᓂ ᑲᑐᔾᔨᖃᑎᒌᒃᑯᑦ ᑲᑎᒪᔨᖏᓐᓂ ᐊᒥᓱᓂᑦ ᐊᕐᕌᒍᓂᑦ 
ᑭᒡᒐᑐᖅᑎᐅᓯᒪᓕᖅᑐᖅ. 

ᑐᕌᕈᑎᖏᑦ ᓄᓇᔅᓯᓂ 
ᑐᓴᐅᒪᑎᑦᑎᔩᑦ 

ᐃᒃᐱᐊᕐᔪᒃ  (867) 439-8277 
ᔮᒃ ᐅᐃᓕ jwillie@qia.ca

ᑭᙵᐃᑦ (867) 897-8638 
ᐅᓘᓯ ᒫᓂᖕ omanning@qia.ca

ᑲᖏᖅᑐᒑᐱᒃ (867) 924-6119 
ᓃᓇ ᕿᓪᓚᖅ nqillaq@qia.ca

ᐊᐅᓱᐃᑦᑐᖅ (867) 980-4076 
ᐃᙵ-ᓖᔅ ᑯᕆᔅᑎᐊᓐᓴᓐ lchristensen@qia.ca

ᓴᓂᕋᔭᒃ (867) 928-8103 
ᓕᓕ ᐊᕐᓇᕐᔪᐊᖅ larnaqjuaq@qia.ca

ᐃᒡᓗᓕᒃ (867) 934-8760 
ᑯᕆᔅᑕ ᐅᑕᒃ  kuttak@qia.ca

ᐃᖃᓗᐃᑦ (867) 975-8420 
ᒪᕇ ᒪᐃᑯ  mmichael@qia.ca

ᑭᒻᒥᕈᑦ (867) 939-2135 
ᐱᐅᕆ ᐃᑭᓪᓗᐊᖅ pikkidluaq@qia.ca

ᐸᓐᓂᖅᑑᖅ (867) 473-8991 
ᓰᓇ ᒫᒃᒧ smachmer@qia.ca

ᒥᑦᑎᒪᑕᓕᒃ (867) 899-8640 
ᓚᐃᒥᑭ ᑲᓪᓗ lkadloo@qia.ca

ᕿᑭᖅᑕᕐᔪᐊᖅ (867) 927-8195 
ᐅᓛᓇ ᓄᕿᙵᖅ onuqingaq@qia.ca

ᖃᐅᓱᐃᑦᑐᖅ (867) 252-3127 
ᓲᓴᓐ ᓴᓪᓗᕕᓂᖅ ssalluviniq@qia.ca

ᓴᓂᑭᓗᐊᖅ (867) 266-8162 
ᔫᓕ ᐃᒥᖅᑯᑕᐃᓚᒃ jemikotailak@qia.ca

ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑕ ᓱᕈᓯᕐᓄᑦ 
ᐅᖃᓕᒫᒐᖁᑎᖏᑦ


